
Министер за труд и социјална политика, 

Љупчо Мешков

Почитувани,

Ако ja имате овaa публикација во рака, тоа значи дека пред себе ја имате социјалната слика на Република Македонија. Тоа значи дека ги имате сите потребни информации за социјалната структура на населението, за вработеноста во државава, за пензискиот систем, за детската заштита, но и проектите што ги започна Mинистерството за труд и социјална политика за да се приближи до европското законодавство, а со самото тоа, напорите што ги прави државата за приближување до потребите на граѓаните. 

Јас, како министер и вработените во Министерството за труд и социјална политика изминатиов период работевме напорно и токму затоа сметавме дека сработеното треба да го споделиме заедно со Вас, со јавноста, притоа практикувајќи ја определбата за транспарентост во нашето работење.  Истовремено, би сакал во оваа прилика да изразам благодарност до UNDR, UNICEF, UNHCR, ILO, USAID, EAR, СВЕТСКА БАНКА и сите институции и организации со кои заеднички успеавме да реализираме бројни активности за доброто на граѓаните. 
Во оваа публикација ќе можете да ги најдете сите потребни податоци, но и да споредите како се менувала социјaлната слика неколку години наназад.  

Оваа публикација ќе Ви биде водич во широкиот спектар на области што ги покрива Министерството за труд и социјална политика, области кои се суштински за животот на граѓаните во Република Македонија. Поаѓајќи од уставно загарантираното право на социјална сигурност и од начелото дека поединецот е пред се и над се, Министерството за труд и социјална политика презеде неколку чекори во насока на подобрување на целокупниот живот на граѓаните. Јас ќе набројам само неколку мерки и активности кои беа реализирани изминатиов период: 

· активните политики за вработување, преку кои дел од граѓаните се вработија, а кои политики на долг рок треба да дадат уште поголеми резултати, 

· подобрување на социјалните услуги на граѓаните со донесување на нови законски решенија,

·  отворање на народни кујни ширум државава бидејќи и покрај напорите на Владата на Република Македонија за подобрување на економската слика на граѓаните, ние сме свесни дека има и такви кои се во социјален ризик и на кои треба да им се помогне во овој момент. 

· да не ги заборавиме и вработените и пензионерите кои добија зголемување на платите и пензиите и кои по подолго време почуствуваа дека државата не ги заборавила.    

И да не должам многу. Впрочем отворете ја публикацијата и таа ќе Ви говори за се она што Владата на Република Македонија и Министерството за труд и социјална политика го направија и го прават за Ваша подобра иднина. 
Со почит,
 с.р. Љупчо Мешков
МИСИЈА НА МИНИСТЕРСТВОТО ЗА ТРУД И СОЦИЈАЛНА ПОЛИТИКА

Министерството за труд и социјална политика ги врши работите кои се однесуваат на:

· работните односи, вработувањето и вработеноста; 

· пензиско-инвалидското осигурување; 

· заштитата на работниците при работењето; 

· материјалното обезбедување на привремено невработените; 

· платите и животниот стандард; 

· социјалната политика; 

· хуманата популациона политика заради усогласен економски социјален развој; 

· правните односи во бракот, семејството и вонбрачната заедница;

· односите меѓу родителите и децата, старателството и посвојувањето; 

· унапредувањето на рамноправноста на половите; 

· заштитата на децата и малолетните лица; 

· заштитата на младината и жените; 
· заштитата на бегалците, азилантите и внатрешно раселените лицa
· заштитата на лицата со пречки во развојот; 

· заштитата на цивилните инвалиди од војната; 

· заштитата на борците од Антифашистичката војна и од сите национално ослободителни војни на Македонија, на воените инвалиди, на прогонуваните и затвораните за идеите на самобитноста на македонскиот народ и неговата државност, како и на членовите на нивните семејства кои немаат можности за материјална и социјална егзистенција; 

· надзорот од негова надлежност и 

· врши други работи утврдени со закон.
ОРГАНИЗАЦИЈА НА МИНИСТЕРСТВОТО ЗА ТРУД

И СОЦИЈАЛНА ПОЛИТИКА
Органограм на Министерството за труд

и социјална политикa
Министерството за труд и социјална политика има десет (10) државни советници:
· државен советник за труд 
· државен советник за пензиско и инвалидско осигурување
· државен советник за работни односи и заштита при работа
· државен советник за социјална заштита
· државен советник за испекциски надзор во социјалната заштита
· државен советник за меѓуресорска координација
· државен советник за европска интеграција 
· државен советник за еднакви можности
· државен советник за финансиско работење 
· државен советник за заштита на децата 
Министерството е организирано во следниве сектори: 

· Сектор за труд

· Сектор за пензиско и инвалидско осигурување

· Сектор за социјална заштита

· Сектор за заштита на децата

· Сектор за европска интеграција 

· Сектор за правни, општи и заеднички работи

· Сектор за координација и техничка помош на министерот

· Сектор за испекциски надзор во социјалната заштита 

· Сектор за буџет, финансии и сметководство

· Сектор за еднакви можности 

Органи во состав на Министерството за труд и социјална политика се: 
· Државен испекторат за труд

· Управа за прашања на борците и воените инвалиди

Министерството за труд и социјална политика врши контрола и надзор над работењето на  следниве институции:

СИСТЕМ НА СОЦИЈАЛНА ЗАШТИТА
С

оцијалната заштита во Република Македонија, се заснова на начелото на хуманизам, социјална праведност и солидарност. На овој начин, се  обезбедува посебна грижа и заштита на немоќните и за работа неспособни граѓани, на семејството и на децата без родители и родителска грижа. 
Дејноста на социјалната заштита опфаќа: 
· социјална превенција, 
· вонинституционална заштита, 
· институционална заштита и 
· јавни установи.

Дадена е можност за приватна иницијатива, како и на локалната заедница за основање на јавни установи, освен центри за социјална работа и установи за сместување  деца со воспитно-социјални проблеми. Од 2004 година се спроведува процесот на децентрализација, преку овозможување на органите на единиците на локалната самоуправа да изготват сопствени програми и развијат институционални и вонинституционални облици на заштита за потребите на граѓаните. Плурализацијата во социјалната заштита се поддржува со воведување можност здруженија на граѓани и физички лица да се јават како вршители на одредени работи од социјална заштита.

Со овие процеси, се овозможува развој и приближување на социјалните услуги во локалната заедница.
Министерството за труд и социјална политика креира и имплементира сеопфатни политики за обезбедување на заштита и помош на возрасните лица, социјално исклучените по основа на сиромаштија, болест и инвалидност, старост и стареење, на лицата без семејна грижа, неадаптирани на социјалната средина и социјално исклучени.   
РЕФОРМИ ВО СОЦИЈАЛНАТА ЗАШТИТА
Министерството за труд и социјална политика, реформскиот процес го базира преку започнување на процесот на децентрализацијата во социјалната заштита, континиурано унапредување на вонинституционалната заштита и  давање на можност различни правни и физички лица, вклучувајќи ги и здруженијата на граѓани да се јават како даватели на одредени социјални услуги. Со континуиран развој и унапредување на овие принципи, се овозможува и поддржува процесот на деинституционализацијата.

Реформите во социјалната заштита, особено се фокусирани кон унапредување на вонинституционалната заштита и тоа на згрижувачките семејства, подобрување на мрежата на дневните центри, развој на сервисните услуги и создавање на повеќе алтернативни социјални услуги. Во моментот во Република Македонија има евидентирано 115 семејства кои згрижуваат деца без родители и родителска грижа во кои се згрижени 175 деца. Овој облик на заштита во последните години се афирмира како форма на вонинституционална заштита на децата без родители и родителска грижа, бидејќи оваа средина е најблиска до семејсната и има позитивно влијание на развојот на децата. 
Владата на Република Македонија се определи за политика на развој на социјалната заштита, преку обезбедување на еден оброк за лица изложени на социјален ризик, популарно наречени народни кујни, во повеќе општини во Републиката. 

Водејќи се од искуството на повеќе европски земји, Министерството за труд и социјална политика, отвори народни кујни  во 29 општини на територијата на РМ, и тоа во: Штип, Велес, Неготино, Берово, Пехчево, Крива Паланка, Струмица, Куманово, Свети Николе, Битола, Делчево, Радовиш, Струга, Гевгелија, Валандово, Крушево, Виница, Кратово, Прилеп, Македонски Брод, Скопје (Шуто Оризари, Бутел, Кисела Вода, Чаир и Гази Баба ), Кочани, Тетово,  Македонска Каменица и Кавадарци.
 

Проектот народни кујни, започна да се реализира во март 2007 година, а првите кујни беа отворени во јули минатата година. За оваа намена  од Буџетот на РМ досега се одвоени над 48.500,000,оо , а  опфатени се 2 830 корисници на социјална помош.
Проектот се реализира на принцип на партнерство и заемна соработка на меѓуопштинските центри за социјална работа, локалната самоуправа во општините и други јавни установи. Храната се подготвува во јавни установи во рамките на општината, каде што постојат просторни, технички, кадровски услови и соодветна опрема за подготвување на јадењето и за негово делење непосредно на корисниците, со тоа што секојдневно истите добиваат топол оброк за себе и за своите семејства 

Во однос на приватната иницијатива дадена е можноста и физички лица да вршат  згрижување на лице во своето семејство, советодавни услуги и помош и нега во домашни услови како професионална дејност.

СОРАБОТКА СО НЕВЛАДИНИОТ СЕКТОР

Министерството за труд и социјална политика, во континуитет ја развива соработката со граѓанскиот сектор и го прифаќа како рамноправен партнер во креирањето на социјалната политика, но и реализатор на активности и услуги кои се од областа на социјалната заштита, а се од јавен интерес.  Здруженија на граѓани и фондации, активно се вклучуваат во процесот на подготовката на законски прописи, подзаконски акти и стратешки документи, со цел унапредување на социјалната заштита. 

Во насока на вклученоста на граѓанскиот сектор во процесот на интеграција во Европската унија, граѓанските организации беа вклучени и консултирани во фазата на подготовката на Повеќегодишната оперативна програма (ИПА-развој на човечки ресурси).

Претставниците на граѓанските организации ќе имаат можност да учествуваат во работата на Заедничкиот консултативен комитет на ЕУ каде што ќе разгледуваат прашања од економско-социјален интерес.[image: image41.png]



Мнистерството за труд и социјална политика, има создадено база на здруженија на граѓани од областа на социјалната сфера. Имено, министерството води Регистар на здруженија на граѓани кои делуваат на полето на социјалната заштита. Во Регистарот моментално има запишани 35 здруженија на граѓани кои покриваат различни области од социјалната заштита. Министерството реализира програми за поддршка на здруженијата на граѓани, преку доделување на одредени работи од социјална заштита и нивно делумно финансирање од страна на министерството. Граѓанските организации се вклучени во обезбедување на сервисни услуги од социјалната заштита
Согласно со донесената Стратегија за соработка со граѓанскиот сектор, од страна на Владата на РМ и Законот за социјалната заштита, беа објавени јавни конкурси за поддршка на проекти за социјална заштита и тоа: 
· Поддршка на проекти за социјална заштита-дневни центри за лица над 18 години со умерени и тешки пречки во интелектуалниот развој;

· Поддршка на Проект на здружение на граѓани за помош од дрога;

· Поддршка на Проект на здружение на граѓани за социјална заштита на деца на улица;

· Поддршка на Проект на здружение на граѓани за заштита на жртви на семејно насилство.

За реализација на овие активности, од Буџетот на Министерството за труд и социјална политиказа 2007 година беа предвидени средства во износ од 3.000.000,00  денари.
Во текот на 2007 година потпишан е Договор за реализација на Проект за социјална заштита-дневни центри за лица над 18 години со умерени и тешки пречки во интелектуаниот развој со Здружението на граѓани “РЦПЛИП Порака”-Скопје (за дневни центри во Скопје, Радовиш и Охрид),  “ Полио плус”-Скопје (за Дневен центар-Неготино) и Порака Свети Николе (за Дневен центар- Свети Николе). Потпишан е, Договор за реализација на Проект за социјална заштита на деца на улица со Здружение на граѓани “Меѓаши“ (Дневен центар-Аеродром) и “Здружение за заштита на правата на детето” (Дневен центар - Шуто Оризари). 

Министерството за труд и социјална политика, во соработка со невладиниот сектор воспостави Национална СОС линија за помош и прифаќање на лицата жртви на семејно насилство. Исто така, воспоставена е Национална линија за лица кои употребуваат дроги во соработка со Министерството за здравство.

Поради позитивните резултати од соработката со здруженијата на граѓани во имплементацијата на овие проекти, Министерството за труд и социјална политика, за 2008 година, ги зголеми средствата од Буџетот предвидени за поддршка на проекти од областа на социјалната заштита.
ПРАВО НА СОЦИЈАЛНА ПОМОШ
 Права на социјална помош се :

· постојана парична помош за лицата неспособни за работа и социјално необезбедени,
· социјална парична помош за лица способни за работа и социјално необезбедени,
· паричен надоместок за помош  и  нега,
· право на здравствена заштита,
· надоместок на плата за скратено работно време поради нега на хендикипирано дете,
· парична помош на лице кое до 18 години возраст имало статус на дете без родители и родителска грижа,
· еднократна парична помош или помош во натура и
· право на домување,
Право на постојаната парична помош имаат лица неспособни за работа и социјално необезбедени, односно лица со:  
· умерени, тешки и најтешки пречки во интелектуалниот развој 

· лица со телесна попреченост

· самохрана жена за време на бременост еден месец пред породувањето

· самохран родител до три годишна возраст на детето 

· дете до навршени 15 години или до 26 годишна возраст  додека е на редовно школување  и 

· жена и маж над 65 годишна возраст. 

Графикон бр.1 Движење на број на корисници на постојана 
парична помош за периодот 2003-2007  година 
Постојната парична помош како основно парично право на корисникот, се утврдува од просечната месечна нето плата по работник во Република Македонија остварена во последните три месеци и изнесува:
· носител самец 20%, 

· носител со еден соуживател на правото 28%, 

· и носител со двајца и повеќе соуживатели на правото 40%.
Право на социјална парична помош може да остварат лица способни за работа и социјално необезбедени кои според други прописи не можат да обезбедат средства за егзистенција.

Графикон бр. 2 Просечен број на корисници на
социјална парична помош 2003-2007 година
Право на парична помош на лица кои до 18 годишна возраст имале статус на дете без родители или без родителска грижа најмногу до 26 годишна возраст и право на домување за овие лица
Правото на парична помош почна да се реализира од октомври 2005 година. Во 2006 и 2007 година, во просек месечно ова право го остваруваа  90-на корисници. 

Графикон бр.3 Број на корисници на право на парична помош на лица кои до 18 годишна возраст имале статус на дете без родители или без родителска грижа најмногу до 26 годишна возраст  2006-2007  година 
Што се однесува до правото на домување, просечно на месечна основа, правото го користат 33 корисници.  

Графикон бр.4 Движење на број на корисници на право на
 домување  2006-2007 година

Право на паричен надоместок за помош и нега од друго лице
Ова право може да го оствари лице кое не може самостојно да ги врши основните животни потреби односно лице кое е неподвижно, потполно слепо, заболено од дистрофија или сродни мускулни или невромускуларни заболувања, церебрална или детска парализа, параплегија, како и лице со тешки и најтешки пречки во физичкиот развиток над 26 годишна возраст.  

Графикон бр.5 Просечен број на корисници на право на помош и нега од друго
 лице за периодот 2003-2007 година
Потребата од помош и нега, се утврдува врз основа на наод, оценка и мислење од стручна комисија.

Висината на правото на паричен надоместок за помош и нега од друго лице се определува во зависност од утврдената потреба од помош и нега од друго лице  и материјалниот статус на корисникот, утврден врз основа на приходите на сите членови во неговото семејството . 

Еднократна парична помош или помош во натура се доделува на лице или семејство кое се нашле во положба од социјален ризик, заради претрпена природна непогода, епидемија, смрт, подолго лекување во здравствена установа, на корисник на социјална помош кој земал земјоделско земјиште на плодоуживање и друга социјална криза.

Графикон бр.6  Просечен број на корисници на еднократна парична помош за период  2003-2007 година
МЕРКИ  И УСЛУГИ
Социјална превенција  се обезбедува во центрите за социјална работа и се остварува преку:

· едукативно-советувалишна работа,
· развивање на форми на самопомош, 
· волонтерска работа со лично ангажирање и без надоместок и
· примена на други методи. 
Вонинститиционална заштита

· прва социјална услуга на корисници на социјална заштита,
· помош на поединец,
· помош на семејство,
· домашна нега и помош на поединец и семејство,
· дневно згрижување како помош на поединец и семејство и
· сместување во згрижувачко  семејство.
Министерството за труд и социјална политика, особено внимание посветува и на дневното згрижување. Во Македонија има:
Дневни центри за лица со интелектуална и телесна попреченост 

Изминатата година, Министерството за труд и социјална политика, продолжи со отворањето на дневни центри за лица со интелектуална и телесна попреченост и тоа во Виница, Ресен и Крушево.  Во моментот, во Македонија функционираат 20 дневни центри во: 
· Берово, 
· Битола, 
· Гевгелија,
· Гостивар,
· Делчево,
· Кавадарци,

· Кичево, 
· Населба Железара,
· НаселбаТопанско Поле и
· Центар за  деца  заболени од церебрална парализа во Капиштец 
· Тетово
· Велес, 

· Ресен, 

· Крушево, 

· Крива Паланка 
· Штип.  
· Кочани,
·  Куманово,
· Прилеп,
· Пробиштип.

Постоечките дневни центри се со капацитет од 25 деца со попреченост. Лицата кои ги посетуваат овие дневни центри, вклучени се во следниве активности:
· стекнување на културно-хигиенски навики,
· психомоторен и физички развој,
· развој и корекција на говор,
· социо-емоционална терапија, 

· работно воспитување и окупација и
· музичко-ритмичко и ликовно воспитание.
Во дневните центри за лица со интелектуална и телесна попреченост работат стручни лица од профилите на дефектолог, логопед, социјален работник, физиотерапевт и медицинска сестра. 

Отворањето на дневни центри за лица со интелектуална и телесна попреченост е во насока на поддржување на вонинституционалната заштита и подобрување на положбата на овие лица. Истовремено, Министерството за труд и социјална политика, во остварувањето на овие цели го вклучува и невладиниот сектор, при што за првпат од Буџетот на Министерството за труд и социјална политика беа одвоени 1.444.000, 00 денари за финансисрање на дневни центри за лица со попреченост кои се управувани од страна на невладините организации. Паралелно со овој процес, се спроведе и кампања за подобрување на правата на лицата со инвалидност во РМ, која воедно беше и кампања за подигнување на јавната свест во траење од 10 дена.  
Дневни центри за сместување на  жртви на семејно насилство 

Центарот за лица-жртви на семејно насилство обезбедува дневно и привремено прифаќање и згрижување на овие лица (кое може да трае најмногу шест месеци со можност за продолжување за уште шест месеци), обезбедува давање советодавни услуги, услуги во врска со исхрана, дневен престој, згрижување, одржување на хигиена и културно-забавни активности. Во овие центри, жртвите се упатуваат од матичниот центар за социјална работа со претходна најава.

Центар од овој тип претставува организационен дел на меѓуопштинскиот центар за социјална работа, месно надлежен за подрачјето на кој е отворен центарот и истиот функционира и регионално. Вакви центри има шест и тоа во следниве градови: Скопје, Битола, Струмица, Охрид, Кочани и Куманово.

Услуги кои ги обезбедува центарот за лица-жртви на семејно насилство се следниве:

Престој и егзистенција на жртвите 

· Психосоцијална интервенција и емоционална поддршка на жртвите во остварување на своите потреби и помош во изнаоѓање на начин за нивно соодветно задоволување

· Размена и споделување на искуства и давање на заемна поддршка

· Правна поддршка за активностите врзани со актот на семејно насилство, според проценка од страна на стручните лица од центрите за социјална работа
· Информирање на жртвите за соодветните институции и определени права кои во нив можат да ги остварат по излегувањето од центарот за жртви на семејно насилство
· Обезбедување дополнителна материјална помош преку храна, облека, лекови, дополнително образование

· Организирање на културно-забавен живот 

Дневни центри за деца на улица 

Во моментот функционираат два дневни центри за деца на улица во општините Кисела Вода и Автокоманда, додека во партнертсво со невладината организација "Меѓаши" и "Здружението за заштита на правата на детето" отворени се уште два дневни центри на територијата на општините Аеродром и Шуто Оризари.          

Дневниот центар за деца на улица Кисела Вода веќе трета година згрижува деца од оваа категорија и тоа во текот на 2007 година евидентирани се 531 дете кое било корисник на услугите во Центарот. Во моментот во истиот центар дневно се згрижуваат околу 40 деца.

Дневниот центар Автокоманда има капацитет за дневно згрижување на 40 деца и е  отворен во декември минатата година. Во двата дневни центри се опфатени околу 600 деца.

Според социјалниот статус на семејствата на децата, најголем број од нив живеат во семејства на кои единствен извор за егзистенција им е правото на користење на социјална парична помош. Исто така, во овие два дневни центри децата корисници се згрижуваат дневно и им се овозможуваат услови за задоволување на нивните потреби преку:
· Исхрана

· Облека и обувки

· Обезбедување на услови за одржување на лична хигиена и градење на хигиенски навики кај децата

· Пријавување во матичната книга на родените за оние деца кои не се пријавени 

· Обезбедување на здравствено осигурување за оние деца кои не се здравствено осигурани

· Следење на здравствената состојба на децата

· Соработка со здравствените установи, вакцинирање, едукација

· Програми за мотивирање на децата за вклучување во образовниот систем

· Запишување на децата на училишна возраст во редовните основни училишта

· Организирање на културно забавни посети

· Организирање на рекреативни активности

· Едукација за правата на децата

· Посета на семејствата на децата

· Психо- социјална интервенција и поддршка на децата и семејствата.
Дневни центри за лица кои употребуваат, односно злоупотребуваат дроги и психотропни супстанци 

   Дневните центри за лица кои употребуваат, односно злоупотребуваат дроги и психотропни супстанци се вонинституционална форма на заштита и истите се дел на меѓуопштинскиот центар за социјална работа , месно надлежен за подрачјето на кој е отворен центарот. Овие дневни центри имаат функција на помош за лицата кои употребуваат, односно злоупотребуваат дрога и други психотропни супстанци, но и за нивните семејства. Во овие центри, се обезбедуваат советодавни услуги, информирање, едукација, работно ангажирање, културно-забавни и рекреативни активности. Досега се отворени и функционални се центрите во Куманово и Охрид, а во соработка со други институции и организации се поддржува Дневниот центар во Струмица. 
Центар  за лица бездомници  

Дневно и привремено згрижување, исхрана, советодавни услуги на лицата бездомници се обезбедува во прифатен центар кој е лоциран во Катланово. 
Институционална заштита
Институционалната заштита опфаќа:

· право на оспособување за работно-производна активност и 
· право на сместување во установа за социјална заштита.
Оспособување за работно производна активност опфаќа право на деца и младинци со умерени и тешки пречки во интелектуалниот развој да бидат упатени во установа за работно-производна активност. Овие лица имаат право на надоместок на трошоци за превоз, исхрана, сместување и трошоци за оспособување. 
Сместување во установа за социјална заштита
Ова право може да се искористи, доколку лицето нема соодветни услови за живеење во своето семејство. Во тој случај се разгледува една од можностите за негово трајно згрижување. 
Во Република Македонија функционираат  7 државни установи и  4 општински установи за стари лица.
Системот на социјална заштита вклучува и приватни установи за социјална заштита меѓу кои и СОС “Детско село” Скопје кое згрижува 80-тина деца без родители и родителска грижа.

УСТАНОВИ ЗА СОЦИЈАЛНА ЗАШТИТА
Центри за социјална работа 

Во Македонија постојат 27 меѓуопштински центри за социјална работа кои ги вршат следниве работи:
· решаваат за права од социјалната заштита

· решаваат за работи утврдени со семејно-правните прописи

решаваат за права на детски додаток, посебен додаток и помош за новороденче.

При спроведување на социјалната заштита преку интердисциплинарна стручна работа, центарот:

· открива, следи и проучува социјални појави и проблеми 

· применува и спроведува соодветни облици на социјална заштита и непосредно им помага на граѓаните, семејството или група на население

· поттикнува и презема превентивни дејствија за спречување и отстранување на причини за настанување на положба од социјален ризик

· развива и спроведува вонинституционални облици на социјална заштита

· применува и спроведува програми и други општи акти од областа на социјалната заштита, донесени и финансирани од единиците на локалната самоуправа 

· поттикнува, организира и координира волонтерски активности на граѓани, нивни здруженија, хуманитарни организации и други организации

· изготвува планови и програми за социјалната заштита

· води евиденција за корисниците на социјалната заштита.

Установи за сместување на  деца без родители и родителска грижа
“Дом за доенчиња и мали деца”, Битола

Јавната установа “Дом за доенчиња и мали деца” е установа за згрижување, нега, исхрана и стимулација на деца од 0 до 3 годишна возраст, останати без родители и родителска грижа, како и привремено сместување и престој на самохрани бремени жени еден месец пред породување и три месеци после породување. 
За децата во Установата се грижат следниве служби: 
· Стручна служба за социјална, здравствена, педагошка и психолошка дејност; 
· Стручна служба за сместување, нега, исхрана и стимулација на децата; 
· Стручна служба за правно, административно-финансиско и материјално работење. 
Установата има капацитет од 120 легла со 2600 m2 корисна површина, а во моментот се сместени 98 деца. Установата располага со:

Соба за прием и воспоставување на емоционален контакт
· Приемно одделение со сестринска и лекарска соба за нега и обработка на новодојдени деца; 
· Две бебешки групи (од 0 до 6 месеци); 
· Две фамилијарни групи (од 6 месеци до 3 години)
· Трпезарија и две занимални;
· Соба за мајки.
Приоритетна цел на службите во Установата е да им се помогне на децата, да се унапреди нивото на грижа за нив, да се подобрат стимулативните и воспитните методи за подобар развој на постоечките развојни потенцијали, а пред се најголема заложба е престојот на децата во Домот да биде што пократок. 
Дом за деца без родители "11 Октомври" Скопје 

[image: image56.png]p—

|

b
N \N“’

mW




Домот за деца без родители "11-ти Октомври" е јавна установа за сместување на деца и младинци без родители и родителска грижа над тригодишна возраст. Домот обезбедува згрижување (домување, исхрана, облекување, нега и грижа) на децата до обезбедување на услови за нивно враќање во семејството, односно до оспособување за самостоен живот и работа, а најдолго 6 месеци по завршувањето на средното образование, ако не постојат можности згрижувањето да се обезбеди на друг начин. Во оваа установа во моментот има 88 штитеници.
Во установата функционираат десетина воспитни групи кои бројат максимум до 14 деца. Групите по својот состав се хетерогени по пол, возраст, национален состав и ментална развиеност.

Установата нуди простор за предучилишна едукација и социјализација, компјутерски центар за штитениците, теретана, копаоничарска работилница и други форми на организирање. 

Во установата функционираат специјализирани одделенија за работа со штитениците и тоа: одделение за воспитно-згрижувачки работи и одделение за психолошко-социјално и педагошко следење на штитениците. 
Установи за сместување на деца и младинци со воспитно-социјални проблеми и со нарушено поведение
Јавна установа  за згрижување деца со воспитно-социјални проблеми Скопје 

Основната дејност на установата е згрижување деца со воспитно-социјални проблеми, воспитно-запуштени и занемарени деца и децата со асоцијално однесување на возраст од 7 до 18 години. 
Установата им обезбедува на воспитаниците сместување и исхрана, здравствена заштита и облека, школување, стручен третман, утврдување на причините кои довеле до асоцијално однесување, коригирање на поведението и давање предлог за понатамошна работа со истите, заради успешна ресоцијализација и реинтеграција во општеството. 
Внатрешната организација на Установата е распоредена по оддели: 

· Оддел за опсервација и дијагностика 

· Оддел за ресоцијализација 

· Оддел за минувачи 

· Дисциплински центар 

Капацитетот на Установата е 90 воспитаника, а во месец март 2008 година има сместено 44 воспитаника. Од минатата година во установата почна да се реализира   Проектот ,,Оранжерија,, од типот Пластеник со систем за греење и наводнување,,капка по капка,,. Целта на проектот е едукација и оспособување на воспитаниците за извршување на конкретни активности, градење на работни навики, создавање на механизам на работна одговорност, учење за агро-бизниси, созадавање на профит. Притоа дел од профитот ќе биде наменет за децата, односно средствата што ќе ги заработат ќе им бидат ставени на штедна книшка, со која по завршувањето на третманот во установата ќе можат да размислат за отворање на сопствен бизнис. 

Јавна установа Завод за згрижување, воспитување и образование на деца и младинци "Ранка Милановиќ", Скопје 
Основната дејност на Заводот е да врши воспитен третман на деца и младинци на возраст од 10 до 18 години, кои пројавиле асоцијално однесување. Оваа категорија малолетници се сместуваат во Заводот преку меѓуопштинските центри за социјална работа заради воспитна запуштеност или со акт од надлежните судови. 
Заводот врши прием и отпуст на малолетници во текот на целата година, а нивниот престој во установата трае од 6 месеци до 3 години. Капацитетот на установата е 75 корисници, а моментално услугите на Заводот ги користат 29 деца.
Установи  за сместување на лица со интелектуална и телесна попреченост 
“Завод за рехабилитација на деца и младинци”, Скопје 
Во рамките на Заводот за рехабилитација на деца и младинци функционираат одделенијата за работно оспособување, едукација, дневен центар за деца со посебни потреби и дневен центар за возрасни.

Заводот го посетуваат над 100 корисници со умерена и тешка попреченост во интелектуалниот развој. Со нив работат стручни лица како што се: дефектолози, психолози, социјални работници, работни терапевти и воспитувачи.
Програмски задачи од областа на образованието, самопослужување и грижа за себе, социјализација, работна окупација, индивидуална нега и здравствена заштита, се дел од услугите кои овде се добиваат.
Специјален завод Демир Капија

Во рамките на Специјалниот завод функционираат:

· оддел за сместување, згрижување, нега и здравствена заштита на лица со најтешка попреченост во интелектуалниот развој;

· депанданс за сместување и згрижување на лица со тешка попреченост во интелектуалниот развој

· оддел за сместување и згрижување на лица со тешка и најтешка попреченост со капацитет за 72 корисника, во кој работи персонал од 26 лица како што се: дефектолози, физиотерапевти, медицински сестри и негуватели. 

Во Заводот се сместени вкупно 315 корисници со тешка и најтешка попреченост во интелектуалниот развој, за кои се грижат вкупно 136 вработени од кои најмногу се: негуватели, дефектолози, физиотерапевти и медицински сестри. 

Со корисниците се работат индивидуални програми, со дел од нив се спроведуваат образовно-едукативни активности, активности за самопослужување и грижа за себе и околината, социјализација и работна окупација како што е: работа во кујна, кроење и шиење, плетење, изработка на свилени марами и резбарство.

Завод за заштита и рехабилитација “Бања Банско”
Установата располага со капацитет од 65 корисници, а во март 2008 година услугите ги користат 56 лица. Во рамките на оваа установа функционираат следниве оддели:
· општ оддел 

· стационар за основно и средно образование 

· медицинско одделение 

· оддел за производно и работно оспособување 

· нов оддел со 22 апартмани 

   Со корисниците работи персонал од профилите на дефектолог, наставници од различни образовни предмети, социјален работник, ортопед-протетичар, медицинска сестра, физиотерапевт, негувател и масер.
Корисниците се вклучени во: воспитно-образовни активности, активности од рехабилитационен карактер (кинезитерапија, електро и хидро, парафино терапија и масажа) и културно-забавни активности.
Установи за стари лица      

Установите за стари лица во Битола, Куманово и Прилеп од 2004 година функционираат како општински домови за стари лица. Покрај овие домови, функционира и Одделот "Мајка Тереза" во состав на ЈУ "Геронтолошки завод" Скопје.    
Установите за стари лица обезбедуваат сместување, исхрана, помош и нега, здравствена заштита, културно-забавни, работни и рекреативни активности, услуги на социјална работа и други услуги во зависност од потребите, способностите и барањата на корисниците. Во тек се постапки за основање на три (3) установи за стари лица.     
Јавна установа Прифатен центар за баратели на азил

Министерството за труд и социјална политика согледувајќи ја потребата од заштита на лицата бегалци, односно баратели на азил, пристапи кон создавање услови за згрижување на истите. За таа цел изградена е установа со капацитет од 150 легла и во моментов се врши нејзино внатрешно уредување. Услугите на оваа установа се очекува да им бидат достапни на барателите на азил кон средината на 2008 година. 

Установа за проучување на социјалните појави и проблеми и унапредување на социјалните дејности
Заводот за социјални дејности покрај надзорот над стручната работа во установите за социјална заштита и кај физичките и правни лица во своето функционирање остварува истражувачки и развојни функции компатибилни со потребите на системот на социјалната заштита, ги следи проблемите и прашањата врзани за заштита на децата, семејството, групите на население изложени на социјален ризик. Целите се контрола на ефикасноста и ефективноста во работата, укажување на недостатоците и стручна помош во делувањето на установите.   
СОЦИЈАЛНА ИСПЕКЦИЈА
Министерството за труд и социјална политика во 2007 година, пристапи кон кадровско екипирање на социјалната испекција. Со воведувањето на инспекцискиот надзор во сферата на социјалната заштита, се прави непосреден увид во остварувањето на законите и другите прописи, со цел да се подигне нивото на квалитетот на работата на субјектите врз кои се врши овој надзор и да се спречат или отстранат одредени евентуални неправилности во работата и негативните последици врз остварувањето на правата и услугите на граѓаните во оваа област.

Министерството за труд и социјална политика, врши испекциски надзор над спроведувањето и примената на законите и другите прописи во областа на социјалната заштита, установите за социјална заштита и другите правни и физички лица, кои вршат одредени работи од социјална заштита како професионална дејност. Надзорот се врши врз основа на годишна програма за работа.

Во изминатата година, спроведени се редовни инспекциски надзори во сите  центри за социјална работа и  прегледани се 4.939 предмети на корисници на права и услуги од социјалната и детската заштита.
На иницијатива од граѓани, органи, организации и други правни лица, спроведени се 22 вонредни инспекциски надзори. 

Од извршените надзори констатирани се вкупно 2.272 неправилности и определени се 2.492 мерки. 

Постигнати ефекти во областа на социјалната заштита 

· Унапредена е стручната работа

· Обезбедена е координација со други институции и органи
· Обезбедена е непосредна стручна помош на центрите за социјална работа 

· Постигната е поголема транспарентност во работата на центрите за социјална работа 

· Воспоставен е систем на внатрешна контрола во сите процеси на решавање и исплата на правата од социјална заштита.       
	Права
	ефекти во намален број на корисници
	ефект во  паричен износ
	неосновано примени средства кои треба да се вратат
	неосновано примени средства кои се вратени

	Право на социјална парична помош
	4,509
	10,506 ,589.00
	232,391.00
	223,408.00

	Право на постојана парична помош
	350
	1,266,896.00
	213,091.00
	101,544.00

	Право на паричен надоместок за помош и нега од друго лице
	891
	2,672,440.00
	236,894.00
	432,252.00

	Право на сместување во згрижувачко семејство
	20
	128,991.00
	0
	

	Право на сместување во установа
	33
	396,000.00
	0
	

	Право на домување
	11
	37914
	0
	

	Право на парична помош на лица кои до 18 години имале статус на деца без родителска грижа
	11
	25253
	0
	


Табела бр.1 Ефекти изразени во намалување на бројот на корисниците на права од социјална заштита и остварена заштеда на  буџетските средства
Од останатите ефекти, како позначајни ги издвојуваме:
· Од вкупно 87.690 корисници на права од социјалната заштита постигнато е намалување на бројот на корисници  за 5.825 корисници на права. 
· Заштеда на потрошувачката на буџетските средства во месечен износ од 15.034.083,00 денари. 
· Корисниците кои неосновано и противправно користеле права од социјална заштита до сега спогодбено вратиле  757.204,00 денари.

· Останатите корисниците кои неосновано и противправно користеле права од социјална заштита се обврзани да вратат 682.376,00 денари.
СЕМЕЈНО-ПРАВНА ЗАШТИТА
Центрите за социјална работа ги спроведуваат следните постапки, мерки и услуги од семејно-правната заштита

· Посвојување 
· Постапка за старателство 
· Предбрачно и брачно советување 
· Бракоразводи 
· Односите меѓу родители и деца 
· Уредување на вршење на родителско право 
· Постапка за заштита на жртви од семејно насилство
· Постапување по Хашката конвенција за правата на детето 
· Постапување по Хашката конвенција за граѓанско-правните аспекти на меѓународно грабнување на деца
· Постапува по Конвенцијата за алиментациони побарувања од странство на ООН
Посвојување 

Посвоител по правило  може да биде државјанин на Република Македонија, а по исклучок како посвоител може да се јави и лице кое е странски државјанин. Посвојувањето од странски државјани може да се заснова само со согласност на Комисијата за засновање на посвојување, а по предлог на центарот за социјална работа. Оваа согласност ќе се издаде само ако детето не може да биде посвоено на територијата на Република Македонија. Од друга страна, посвоител може да биде лице кое е деловно способно, кое има лични својства за успешно вршење на родителските права и да не е постаро од 45 години, a посвоителот може да биде лице најмалку 18 години постаро од посвоеникот. По исклучок, како посвоител може да се јави и лице кое е постаро од 45 години, но старосната граница меѓу посвоителот и посвоеникот не смее да биде поголема од 45 години. Брачните другари можат да се јават како посвоители, ако еден од нив не ја надминува горната старосна граница. Целокупната постапка околу посвојувањето ја води Комисијата за засновање на посвојување при Министерството за труд и социјална политика.

Старателство
Под старателство може да се стави малолетно лице без родители и родителска грижа и лица на кои делумно или целосно им е одземена деловната способност. 

Старател може да биде лице кое има лични својства и способности за вршење на должноста старател, за кое центарот за социјална работа ќе даде согласност да биде старател. Старателот е должен совесно да се грижи за личноста, правата и интересите на лицето под старателство и совесно да управува со неговиот имот. 
Други облици на семејно правна заштита 

Советувалишна работа со деца, возрасни и семејства;
· Предбрачно советувалиште за идни брачни партнери;
· Конфликтни семејства (семејства со некои семејни дисфункции); 
· Помош на малолетни лица пред склучување на брак. 
Бракоразводи
Центарот за социјална работа ја води мировната постапка на брачните партнери кои иницирале постапка за развод на брак, а имаат заедничко малолетно дете. Стручната работа се состои во помагање на брачните партнери да најдат потенцијали за останување во брак на психосоцио-културен план. 

Доколку постапката за мирење е неуспешна, центарот за социјална работа доставува до надлежниот суд предлог кај кој од родителите детето да остане на понатамошна грижа, чување и воспитување. Доколку родителите не можат да се договорат за одржување на личните односи на детето со родителот со кого не живее заедно, центарот за социјална работа донесува решение со кое ги уредува истите.
	година
	склучени бракови
	разведени бракови
	разведени бракови на 1000 склучени

	2000
	14 255
	1 325
	92.9

	2001
	13 267
	1 448
	109.1

	2002
	14 522
	1 310
	90.2

	2003
	14 402
	1 405
	100.2

	2004
	14 073
	1 645
	116.9

	2005
	14 500
	1 552
	107

	2006
	14 908
	1 475
	98.9


Табела бр. 2 Број на склучени и разведени бракови од 2000 до 2006 година

ПЛАНИРАНИ АКТИВНОСТИ ВО СОЦИЈАЛНАТА ЗАШТИТА 
Имплементација на Националната стратегија за деинституционализација во системот на социјалнатa заштита (2008-2018). 

Стратегијата претставува сеопфатен план за унапредување на системот на грижа за децата, со посебен фокус на трансформацијата на постоечкиот институционализиран систем на заштита и развивање на алтернативни форми на заштита. 
Изготвување на Национална стратегија за заштита од семејното насилство. 

Националната стратегија ќе значи креирање на сеопфатен стратешки одговор во однос на проблемот на семејното насилство со мултидисциплинарен (учество на сите релевантни ресори) и мултидимензионален (покривање на сите области во однос на семејното насилство) карактер. Формирана е интер ресорска работна група за  изготвување на Стратегијата од претставници на Министерството за труд и социјална политика, Министерството за внатрешни работи, Министерството за правда, Министерството за одбрана, Министерство за здравство и невладиниот сектор.
Изготвување на Национална стратегија за интеграција на бегалците во Република Македонија. 

Националната стратегијата ќе претставува сеопфатен план за унапредување на системот на грижа за бегалците во Република Македонија, со посебен осврт на лицата со признат стаус на бегалец и нивна полесна интеграција во општеството преку јазични обуки и обуки за унапредување на нивните работни способности.
ПРОЕКТИ ВО СФЕРАТА НА СОЦИЈАЛНАТА ЗАШТИТА
Јапонски грант за подготовка на Проектот за условени парични трансфери  

    Целта на Јапонскиот грант е подготовка на Проектот за условени парични трансфери кој има за цел да ја поддржи Владата на Република Македонија во нејзините напори да ја намали сиромаштијата на ранливите популациони групи. Ова може да се направи преку условување на постоечките парични надоместоци со однесување кое го јакне човечкиот капитал, како што е посета на предучилишно и основно образование, користење на примарна здравствена заштита и посета на родителски часови.
Грантот е ефективен од 11 април 2007 година, а Проектот ќе се дизајнира до јуни 2008 година.
Институционална поддршка на Министерството за труд и социјална политика
Проектот е финансиран од Високиот комесаријат за бегалци (УНХЦР) и истиот датира од 2001 година.Проектот за 2007 година е фокусиран на следниве цели:

Набљудување на состојбата со барателите на азил, бегалците односно лицата под хуманитарна заштита во Република Македонија, собирање на податоците и нивното процесирање, 
· Координација со другите организации и институции, како што се УНХЦР, Црвениот крст на Град Скопје, Министерството за внатрешни работи и други компетентни невладини организации, кои даваат бесплатна социјална и правна помош на оваа категорија на лица.
· Активности за да обезбеди постепено преземање на функционалната одговорност за прифаќање и помош на сите баратели на азил, бегалци и лица кои се под хуманитарна помош.
Опремување на Прифатен центар за азил

Проектот е финансиран од Европската агенција за реконструкција и претставува дел од КАРДС-2005. Во рамки на Проектот треба да се изврши целокупно опремување на Прифатниот центар за баратели на азил во атарот на село Визбегово со сместувачки капацитет од 150 легла. 
Воспоставување на унифицирани и позитивни практики во борбата против семејното насилство во Република  Македонија.

Овој проект се реализира од 2006 до 2008 година, со цел  унапредување на граѓанскиот и кривичниот систем на заштита на жртвите на семејно насилство. Во компонентата на граѓанскиот систем, се врши согледување на практичната примена на Законот за семејството и досега востановените сервисни услуги, со цел предлагање на мерки за нивно подобрување и унапредување. Проектот се реализира во партнертство помеѓу невладините организации "ЕСЕ" и "Акција здруженска", Министерството за труд и социјална политика, Министерството за внатрешни работи и Министерството за здравство, финансиран од Глобалниот фонд Развој на жени на Обединетите нации.
Вклучување волонтери во активностите на Дневен центар за деца на улица

Проектот опфати реализација на две интензивни теренски проценки, во две различни подрачја од Скопје. Едната теренска проценка ги опфати досега непокриените подрачја на Градот за да се добие увид за состојбата во тој дел, а втората значеше работа со семејствата на децата затекнати на улица. Активностите ги реализираа обучени волонтери заедно со претставници од Центарот за социјална работа на Град Скопје, односно Дневен центар за деца на улица. Со реализацијата на активностите на мобилните тимови се доби слика за актуелната состојба во однос на застапеноста на децата на улица и соодветно се планираат конкретни интервенции за надминување на негативните последици.
Мултиресорска обука за работа со жртви на семејно насилство во локалната заедница

Проектот опфати реализација на обуки на професионалци од различни ресори за работа со жртви на семејно насилство во седум локални заедници: Битола, Скопје, Велес, Кочани, Тетово, Куманово и Струга. Со обуките беа опфатени 190 стручни работници од полицијата, здравството, локалната заедница, центрите за социјална работа, судовите и невладините организации. Обуката беше спроведена од 13 обучени професионалци од институциите задолжени за спроведување на заштитата и помагањето на жртвите на семејното насилство, го аплицираат моделот и концептот за работа со жртвите на семејното насилство во локалната заедница. Со реализацијата на овие обуки, опфатени се поголем број на професионалци во различни области, со што ќе се придонесе за подобрување и унапредување на интервенцијата за помагање на жртвите на семејното насилство на локално ниво. Исто така, Проектот придонесува за зајакнување на меѓуресорската поврзаност и унапредување на системот и процедурите за препраќање.

Формирање на мал групен дом за деца без родители и без родителска грижа во Берово

Овој проект се реализира со финансиска и експертска поддршка на Канцелијата на УНИЦЕФ во Скопје. Овој проект е во рамките на спроведување на Оперативниот план за реализација на Националната стратегија за деинституционализација. Со имплементација на Проектот ќе се развие нова форма на вонинституционална заштита за деца. Проектот ќе се спроведе 2007/2008 година.
Трансформација на Специјален завод Демир Капија

Носител на Проектот е Министерството за труд и социјална политика, а се спроведува со финансиска и експертска подршка на Фондацијата ``Институт отворено општество``. Овој проект е во рамките на спроведувањето на Оперативниот план за реализација на Националната стратегија за деинституционализација. Проектот ќе се спроведува во периодот од 2008 до 2010 година.
Унапредување на третманот на лица со пречки во развојот

Проектот се реализира со финансиска и експертска поддршка на Канцеларијата за германско-техничка помош ГТЗ Скопје и преку него се поддржуваат вонинституционалните форми на социјална заштита на децата со посебни потреби. Проектот ќе се спроведува во периодот 2008 - 2010 година.
   Закони од областа на социјалната заштита донесени во 2007 година
· Закон за изменување и дополнување на Законот за социјалната заштита 
Со донесените измени извршено е законско уредување на условите, начинот и постапката за остварување на правото на социјална парична помош. Во поглед на утврдување на  висината на правото, извршено е усогласување на основицата за пресметување на износот на ова право со другите права за социјална помош. 
Исто така, во ова законско решение транспонирана е Директивата 2000/43/ЕЦ за имплементирање на принципот на еднаков третман на луѓето, почитувајќи ја расната или етничката припадност при остварување на правата од социјалната заштита. Извршено е усогласување со Законот за азил и привремена заштита во поглед на остварување на право на социјална заштита на лицата баратели на азил и лицата со признат статус на бегалец. Згрижувањето на лицата баратели на азил е овозможено со предвидување на посебна установа во системот на социјалната заштита.   
Се изврши усогласување на казнените одредби од Законот за социјалната заштита со новите прекршочни санкции утврдени со системскиот Закон за прекршоци.

· Закон за изменување на Законот за вработување на инвалидни лица  

Поради големиот процент на зафаќање на средства од придонесот за вработување и нивно неискористување, со донесената измена се создаде законска основа и можност дел од средствата од придонесот за вработување да се пренасочи од посебниот фонд за финансирање на активните политики и мерки за вработување на невработени лица. Истовремено, во собраниска процедува се измените со кои ќе се изврши и усогласување на делот на прекршочните одредби со постојните законски прописи и ќе се подобри целосната заштита на инвалидните лица.
· Во собраниска процедура е и Предлог на Закон за изменување и дополнување на Законот за семејството 
Во одредбите за уредување на семејното насилство се прави измена заради изградување на унифицирана практика на заштитата на лицата-жртви на семејното насилство и усогласување со меѓународните стандарди на ова поле.


Се дава можност здруженијата на граѓани да обезбедуваат мерки за заштита на жртвите на семејното насилство и во рок од 24 часа да го известат надлежниот центар за социјална работа за преземените дејствија, а во рок од 72 часа да ја достават целокупната документација потребна за понатамошно постапување. 
· Изготвен е Закон за инвалидски организации 

Законот е во собраниска процедура и со него се уредува статусот, подрачјето на делување, фи​нан​сирањето и сопственоста на инвалидските организации. 

· Во подготовка е Предлогот за донесување на Закон за социјална заштита и социјална сигурност со Предлог на закон
Со овој пропис ќе започне воведување на реформиран систем на социјална заштита во функција на заштита на најсиромашните групи на население. Со донесувањето на овој закон ќе се изврши  подобро нормирање и стандардизација на условите, начинот и постапката за остварување на паричните права од социјална заштита и социјална сигурност. Се воведува иста основица за пресметување на правата на материјално обезбедување и ист начин на утврдување на материјалната  и имотната состојба за  сите корисници. 
· Учество во подготовка на Закон за заштита на правата на лицата со хендикеп

Формирана е интерресорска која работи на усогласување на ставовите, посебно во делот на конкретните права на инвалидните лица.

EДНАКВИ МОЖНОСТИ
Министерството за труд и социјална политика вложува напори за унапредување на родовата рамноправност. Оттука, за првпат во Република Македонија се донесе  Законот за еднакви можности на жените и мажите, со што започна процесот на етаблирање на механизми за воспоставување на еднакви можности на жените и мажите на централно и локално ниво.

Резултати од процесот:
· Донесен е вториот Национален план за акција за родова рамноправност 2007-2012,
· Изготвен е Оперативен план за имплементација на Националниот план за акција за 2008 година,
· Формирана е Комисија за еднакви можности на жените и мажите во Собранието на РМ.

· Именувани се 13 координатори за еднакви можности на жените и мажите во министерствата.

· Формирани се 73 Комисии за еднакви можности на жените и мажите во рамките на советите на локалната самоуправа 
· Именувани се 73 координатори за еднакви можности на жените и мажите во рамките на локалната самоуправа.
· Реализирани се 14 обуки за субјектите задолжени за имплементација на Законот за еднакви можности на жените и мажите.
· Во подготовка е Национален и оперативен план за Жената Ромка и нејзините специфични потреби во општеството.
· Се започна со реализација на Проектот “Родово сензитивно образование” во партнерство со Министерството за образование и наука. Во рамките на Проектот ќе бидат реализирани 15 обуки за наставниот кадар во основните училишта.
Трговија со луѓе

Министерството за труд и социјална политика активно работи и на полето на борба против трговија со луѓе. Во таа насока, 
· Отворена е Канцеларија на Националниот механизам за заштита и упатување на жртви на трговија со луѓе. 

· Изработена е Програма за ресоцијализација и реинтеграција на деца жртви на трговија со луѓе 

· Изготвени се Стандарно оперативни процедури за постапување со жртви на трговија со луѓе. 

· Спроведени се 21 обука наменети  за професионалците кои работат на заштитата и превенцијата на трговијата со луѓе.

· Во рамките на 19 центри за социјална работа отворени се канцеларии за работа со жртви на трговија со луѓе, специјализирани за работа со деца жртви на трговија со луѓе. 
· Спроведена е кампања за превенција и заштита од трговија со жени под мотото  „Едноставно е...„ 

Во 2007-та година, Канцеларијата на Националниот механизам за заштита и упатување на жртви на трговија со луѓе (НМУ) во соработка со центрите за социјална работа ги даде следниве резултати: 

· работа на 37 случаи на жртви на трговија со луѓе, а за петмина малолетни странски државјани, сместени во Транзитниот центар за странци, се координираше постапка за назначување на  посебен старател. Во соработка со надлежните министерства се координираше утврдувањето на можностите за репатријација на децата во матичните држави и сите деца безбедно се вратени во своите земји.  

· Канцеларијата на НМУ координираше постапка на назначување на старател во посебни случаи  и за шест малолетни девојки државјани на Република Македонија.
· За четири македонски државјани се координираше постапка за проценка на семејствата и утврдување на можности за нивно враќање и прифаќање во Македонија. Истите се идентификувани во други земји (Италија, Босна и Херцеговина и Србија) како жртви на трговија со луѓе и се вратени во Република Македонија.
· Од функционирањето на Координативната канцеларија на НМУ до декември 2007 година, 13 лица се упатени во прифатилиштето за жртви на трговија со луѓе на Отворена порта.
Декада за вклучување на Ромите во 2007 година
По иницијатива на Светска банка и Институтот отворено општество Македонија, девет земји од регионот потпишаа Декларација за приклучување кон иницијативата Декада за вклучување на Ромите 2005-2015, преку која се обврзаа дека во наредниот период ќе посветат внимание на поголема вклученост на Ромите во општествено-економските текови, со посебен акцент на подобрување на нивната состојба во образованието, вработувањето, здравството и домувањето.

Владата на Република Македонија, како една од земјите потписнички на Декларацијата, за координатор на сите активности поврзани со активностите на Декадата за вклучување на Ромите, го оддреди Министерството за труд и социјална политика. Со цел да се постигне поголема транспарентност во работењето, а и да се има учество на граѓанскиот сектор во оваа иницијатива, од страна на Министерството за труд и социјална политика формирано е Национално координативно тело, коешто има улога да ги координира активностите во ресорните министерства за имплементација на целите од националните акциони планови произлезени од Стратегијата за Ромите во Република Македонија и Декадата за вклучување на Ромите. 
Според Агенцијата за вработување на РМ евидентирани се 17.672 невработени лица Роми од кои 7.410 се жени и 15.924 се неквалификувани. Согледувајќи ја оваа состојба, со Оперативниот план за вработување беа дефинирани активни мерки за вработување, во кои беше вклучен следниот број невработени лица Роми:
	активна политика/мерка
	вкупен број на 
опфатени лица

	Јавни работи
	183

	Поддршка за самовработување (семеен бизнис)
	37

	Субвенционирање на вработување на самохрани родители, хендикепирани лица и деца без родители
	17

	Обука, преквалификација или доквалификација
	160

	Обука во работните клубови за стекнување на знаења и вештини за странски јазик и компјутери
	66


Табела бр. 3 Број на опфатени Роми преку активни мерки во 2007 година
Согласно имплементацијата на националните акциони планови за Декадата на вклучување на Ромите и Стратегијата за Ромите во Република Македонија,  Министерството за труд и социјална политика ги имплементира проектите: “Инклузија на Ромските деца во предучилишното образование” и “Ромските информативни центри”.

Во насока на подобра информираност на ромската заедница  и реализација на поставените приоритети од акционите планови, Министерството за труд и социјална политика, во соработка со ромски невладини организации отвори осум  ромски информативни центри во градовите каде што ромската заедница е застапена во поголем процент (Скопје, Тетово, Гостивар, Битола, Прилеп, Штип, Делчево и Куманово) и каде се соочува со проблеми во делот на образованието, вработувањето, домувањето и во делот на здравството. Најчести проблеми кај ромската популација се лоцирани во делот на недостаток на информации, неможност за комуницирање со претставниците на локалната самоуправа и подрачните единици на министерствата. 

Согласно со Проектот, ромските информативни центри (РИЦ)  имаат за задача да вршат информирање на пошироката ромска популација на полето на правата произлезени од Декадата за инклузија на Ромите, следење на Стратегијата и други пишани и усвоени документи  кои се од интерес и на ромската етничка група. 

Министерството за труд и социјална политика, подготви Пилот проект за вработување на Роми преку обуки кој се реализира од крајот на месец декември 2007 година. За таа цел, Министерството за труд и социјална политика во рамките на својот буџет издвои 20.000 евра за имплементирање на целите зацртани во Националниот акционен и оперативен план за вработување на Роми преку обуки со кој ќе се вработат 50 лица од ромската етничка заедница со завршено најмалку основно образование. По завршувањето на обуката работодавецот е должен со лицата кои ја завршиле обуката да склучи договор за вработување, со обврска лицата да ги вработи за период од најмалку 1 година.

Што се однесува до другите министерства инволвирани во спроведувањето на активностите предвидени во Стратегијата за Ромите во Македонија и акционите планови, состојбата е следна: 

· Министерството за образование и наука согласно со Акциониот план од Декадата за вклучување на Ромите 2005-2015 има преземено активности во поддршка и давање на иницијативи за факултативно изучување на ромскиот јазик. 
· Министерството за здравство во текот на 2007 година, покрај програмите за превентивна заштита што ги донесува Владата на РМ и се обезбедува општа превентивна заштита на целото население, се одвиваат и активности кои се насочени кон ромската заедница.

Во рамките на Министерството за транспорт и врски  во делот “Урбанизација на ромските населби” со годишната програма за изработка на урбанистички планови во 2007  година планирани беа 1.800.000,00 денари и истите беа реализирани за Општина Битола и Општина Прилеп за урбанизација на дел од населбите со претежно ромско население.
СОСТОЈБИ НА ПАЗАРОТ НА ТРУДОТ 
Анкета на работна сила 
Анкетата за работна сила претставува истражување на економската активност на населението и обезбедува податоци за големината, структурата и карактеристиките на активното население.
Оттука, анкетата на работна сила претставува еден извор за основните категории на работна сила - вработени, невработени и неактивно население. Анкетата на работна сила дава податоци за структурата на овие категории и за нивните развојни тенденции.  Анкетата за работна сила во Македонија за првпат е спроведена во 1996 година. Анкетата за работна сила, почнувајќи од 2004 година е континуирана квартална анкета. Истражувањето се спроведува врз база на примерок од 10000 домаќинства на територијата на целата земја, што изнесува 1.8% од вкупниот број на домаќинства. 

Табела бр.4 Активно население и стапки на активност

IV квартал 2007 година

Табела бр.5  Население на возраст од 15 години и повеке, 
според економската активност и полот

Табела бр.6  Стапка на активност на население по возрасни групи
Стапката на активност и вработеност во IV квартал од 2007 година е повисока кај мажите и изнесува 67,4, односно 44,1, додека стапката на невработеност е повисока кај жените и изнесува 35.4, додека кај мажите таа е 34,3. 

Вработеност
Според податоците од Агенцијата за вработување на Република Македонија, состојбата со вработеноста за периодот од 2004-2007 година бележи подобрување, односно зголемен е бројот на регистрирани пријави за засновани работни односи. 

2007 173,867 80,851 93,016

2006 150,815 68,878 81,937

2005 147,965 85,033 62,932

2004 112,013 63,538 48,475

Преглед на регистрирани пријави на засновани работни                                              

односи  2004-2007 година


Табела бр.7 Преглед на регистрирани пријави за засновани работни односи 2004-2007 година

Графикон бр.7 Графички приказ на вкупно регистрирани
пријави за засновани работни односи 2004-2007 година

Графикон бр.8 Графички приказ на вкупно регистрирани пријави за 
засновани работни односи на неопределено време за периодот 2004-2007 година 

Графикон бр.9 Графички приказ на вкупно регистрирани пријави за 
засновани работни односи на определено време за периодот 2004-2007 година 

Невработеност 
Преку мерките за зголемување на вработеноста, се намали бројот на регистрирани невработени лица. Со состојба на 31.12.2007 година во Агенцијата за вработување на РМ, евидентирани се вкупно 357.166 невработени лица. Од нив  75.508 (21,1%) евидентирани невработени лица се изјасниле дека се пријавуваат само за остварување на правото на здравствено осигурување, а 281.658 (78,9%), активно бараат работа.

Графикон бр.10 Број на евидентирани невработени лица за 2007 година
 

Бројот на регистрирани невработени лица во Агенцијата за вработување на Република Македонија за периодот 2004-2007 година бележи намалување за 33.906 лица, односно  од 391.072 во декември 2004 година, во декември 2007 година регистриран е број од  357.166 невработени лица. 

Македонци 263,322         239,688         242,014         229,971         

Албанци 81,802           77,883           81,234           83,653           

Турци 15,464           14,062           13,769           13,637           

Роми 16,764           15,714           16,797           17,672           

Срби 3,699              3,214              3,214              3,065              

Власи 503                 459                 464                 446                 

Други 9,518              8,969              9,059              8,722              

Вкупно 391,072         359,989         366,551         357,166         


Табела бр.8  Преглед на невработени лица според национална
 припаднoст за 2004-2007 година

187,041         14,824                69,846             4                 95,693          7,252              16,272           130             10             

2005

173,831         13,617                62,373             5                 86,939          6,577              16,516           124             7               

2006

174,473         13,397                62,615             11               91,155          6,569              18,173           147             11             

2007

172,683         12,700                58,861             16               88,142          6,091              18,472           188             13             


Табела бр.9 Преглед на невработени лица според 
степен на образование за 2004-2007 година

од 15-19 год.

12,458           10,193           9,913              9,213              

од 20-24 год.

55,432           48,166           47,732           44,883           

од 25-29 год.

58,992           52,506           53,120           50,375           

од 30-34 год.

52,741           47,525           48,439           45,887           

од 35-39 год.

49,735           44,578           44,952           42,909           

од 40-44 год.

44,818           41,774           42,660           41,944           

од 45-49 год. 

40,253           38,035           38,869           38,018           

од 50-54 год.

34,569           33,495           35,604           35,956           

од 55-59 год.

29,191           30,018           30,556           31,156           

60 год. и повеќе

12,883           13,699           14,706           16,825           


Табела бр.10  Преглед на невработени лица според 
старосна структура за 2004-2007 година
ПОЛИТИКИ И МЕРКИ ЗА ВРАБОТУВАЊЕ
Активностите за зголемување на вработеноста опфаќаат изработка и имплементација на неколку стратешки документи и тоа:
Национална стратегија за вработување 2010 година и Националниот акционен план за вработување 2006-2008

Министерството за труд и социјална политика активно работеше на спроведување на Националната стратегија за вработување 2010 година и Националниот акционен план за вработување 2006-2008, со цел зголемување на вработеноста како врвен приоритет и најдобар начин за справување со сиромаштијата и социјалната исклученост.
	Цели на Националната стратегија до 2010 година
1. општа стапка на вработеност од 48% до 2010 година; 

2. стапка на вработеност на жени од 38% до 2010 година; 

3. стапка на вработеност за постарите работници (55-64 годишна возраст) од 33% до 2010 година; 

4. на секое младо лице да му се понуди нова можност во облик на обука, преквалификација и слично, пред да наврши 6 месеци невработеност на лицето, а за возрасни пред да навршат 12 месеци невработеност, врз основа на искажани потреби од работодавачите; 

5. до 2010 година 15% од долгорочно невработените треба да бидат вклучени во активна мерка во облик на преквалификација, доквалификација, пракса или друга мерка за вработување; 

6. намалување на разликите помеѓу законската и постојната просечна возраст на напуштање на пазарот на трудот во согласност со порастот на просечниот животен век до 2010 година; 

7. подобрување на нивото на образование со што поголем опфат во средното образование, со цел најмалку 75% од лицата на возраст од 22 години во Република Македонија да имаат завршено средно образование до 2010 година; 

8. зголемување на доживотното учење и неформалното образование. Просечното ниво на учество во доживотното учење треба да достигне 8-10% за возрасната популација (25-64 години) до 2010 година; и 
9. подобри и подостапни услови за грижа и сместување на децата во рамките на системот на детска заштита. 


Оперативен план за имплементација на политиките на вработување за 2007 година

 Во 2007-та година акцентот беше ставен на активните политики на пазарот на трудот. Целта е подобрување на социјалната ситуација на невработените лица со давање на можности за нивно влегување и  задржување на пазарот на трудот. 

 Со издвојување на  минимум 5% од придонесот за вработување кој го плаќа работодавачот, се финансираат активните политики и мерки за вработување. Во таа насока, согласно со Оперативниот план беа имплементирани следниве мерки:

Поддршка за самовработување (започнување бизнис). Целни групи на оваа мерка беа невработените лица од неразвиените подрачја, долгорочно невработените, корисниците на паричен надоместок и млади лица. Со оваа мерка беа алоцирани по 2500 евра за започнување на 500 бизниси, од кои најмногу беа застапени сточарството, занаетчиството, услугите, трговијата и производството на храна. Поради големиот интерес за оваа мерка, дополнително се финансираше самовработувањето на уште 60 лица.

Поддршка за прво вработување на млади лица до 27 годишна возраст. Мерката вклучи 600 млади луѓе  од 20 општини вклучени во програми за практикантство за период од 3 месеци. 40% од нив добиле понуда за засновање на работен однос, а 26% истите ги  прифатиле. Секое младо лице доби по 5000 денари месечно. Поради големиот интерес Владата на Република Македонија  дополнително одвои средства за уште 70 лица. 
· Јавни работи во единиците на локалната самоуправа. Целна група на оваа мерка беа долгорочно невработените и лицата кои користеа социјална помош. Мерката се состоеше во финансиска поддршка од 6000 денари, платен превоз, храна и осигурување во случај на несреќа во период од 3 месеци. Со оваа мерка беа  реализирани 50 проекти во кои беа ангажирани 965 невработени лица.
· Субвенции за вработување на самохрани родители, инвалидни лица и деца без родители. Во 2007 година беше субвенционирано вработувањето на 267 инвалидни лица. Субвенциите за вработување на самохрани родители и деца без родители изнесуваа 11200 денари месечно за период од 6 месеци, со обврска работодавачот да ги задржи за период од најмалку наредни 18 месеци. Поради малиот интерес беа вработени  69 самохрани родители и 3 деца без родители. 

· Ангажирање на невработените лица од најнеразвиените региони во градежни работи, еколошки проекти и друго. Со мерката се обезбеди надомест за работа од 5.100 денари, персонален данок  и надомест за храна и превоз во износ од 3.200 денари месечно за период од 6 месеци. Се реализираа 52 проекти во 45 општини при што беа вклучени 418 лица.
· Обуки и совети за нови квалификации, контакти со работодавачи, подобрување на  знаење и вештини, обуки за компјутер.  Со оваа мерка се дава поддршка за обуката на невработени лица, со обврска работодавачот да ги вработи лицата кои успешно ќе ја завршат обуката. Поддршката е месечно 2000 денари за работодавачот и 4000 денари за невработеното лице за период од 3 месеци. Мерката резултираше со вклучување на 3866 лица, од кои 2751 успешно ја завршија обуката, а се вработија 2526 лица. Организирана беше  обука за јазици и работа за компјутери во која беа вклучени 3339 лица, а успешно  завршија   3043 лица. По завршувањето на обуките вкупно 414 лица се вработиле.
Оперативен план за активни програми и мерки за вработување за 2008 година 
Во 2008 година ќе се спроведуваат следниве програми и мерки предложени во Оперативниот план  за активни програми и мерки за вработување, за кои се предвидени 294 милиони денари:
· Програма за самовработување чија цел е намалување на сиромаштијата и невработеноста преку започнување на нови бизниси. Програмата ќе се реализира преку обука на заинтересирани невработени лица за осознавање на претприемништвото, изготвување на солидни и одржливи семејни бизнис планови, помош при регистрација на сопствен бизнис и субвенција за започнување на бизнисот. Програмата ќе се реализира преку следниве мерки:

· Самовработување на млади невработени лица до 27 годишна возраст, 

· Самовработување на невработени жени со средно и високо образование, евидентирани во Агенцијата за вработување на Република Македонија  повеќе од две години, 

· Самовработување на долгорочно невработени, евидентирани во Агенцијата за вработување на Република Македонија повеќе од две години.  

· Програма за поддршка за формализирање на семејни бизниси чија цел е формализирање на започнати бизниси од страна на невработени лица и нивно легално вклучување во пазарот на трудот во функција на намалување на сивата економија. Програмата ќе се реализира преку помош при регистрација на постојниот бизнис на лица кои неформално имаат искуство во вршење на дејноста и на кои им е потребна субвенција за формализирање на бизнисот. 
· Програма за подготовка за вработување во чии рамки се предвидува обука, преквалификација или доквалификација и советувања на невработени лица за стекнување на знаења и вештини, со цел зголемување на нивната вработливост. Мерки:

· Обука, преквалификација или доквалификација за познат работодавач 

· Обуки во работните клубови за стекнување на знаења и вештини (странски јазик и компјутери).

· Пилот проект за обука за одделни занимања и вештини кои се дефицитарни, според Анализата на потребите од вештини на пазарот на трудот во РМ, изготвена од Агенцијата за вработување на Република Македонија врз основа на спроведена анкета на работодавачи во 2007 година.

· Самовработување и едукација на невработени лица за започнување на семеен бизнис.
· Субвенционирање на вработување кое се реализира преку следниве мерки:

· Субвенционирање на вработување на деца без родители

· Субвенционирање на вработување на инвалидни лица

· Субвенционирање на вработување на самохрани родители

· Субвенционирање на вработување на постри лица (55-64 години)

· Практиканство како поддршка за прво вработување на млади лица до 27 години. Целта на оваа мерка е да се опфатат образованите млади невработени лица, што ќе доведе до нивно трајно вработување. Со оваа мерка ќе им се овозможи подготвени да се вклучат на пазарот на трудот

Покрај тоа Владата на Република Македонија издвои и шест (6) милиони евра како кредитна подршка за основање бизниси, при што ќе се вработуваат невработени лица од целните групи. Кредитите во износ од 3000 евра по вработување на невработено лице ќе бидат со каматна стапка од 1% на годишно ниво и рок на отплата од 3 години. Мерката ќе ја спроведува Агенцијата за вработување на Република Македонија.
Борба против сивата економија

Во рамките на активностите насочени кон справување со сивата економија се спроведе и кампања против непријавената работа. Кампањата беше реализирана во соработка со социјалните партнери, локалните власти и Државниот инспекторат на трудот.  Цел на кампањата беше да се легализира работниот однос на работниците кои работат во сивата економија и со тоа да се придонесе за севкупниот економски развој, зголемување на вработеноста и намалување на нелојалната конкуренција. Покрај оваа кампања, Министерството за труд и социјална политика, преку Државниот испекторат за труд, продолжува со активностите за откривање на непријавените работници и презема мерки за легализирање на работниот однос на истите. 
Социјален дијалог
2007-та  година ја одбележа значителен напредок во функционирањето на трипартитниот дијалог на национално ниво. Имено, Економско-социјалниот совет оддржа двојно повеќе седници во однос на претходната година и при тоа беа разгледани прашања и прописи од областа на работните односи, пензиското и инвалидското осигурување и борбата против сивата економија. Покрај тоа што социјалните партнери беа консултирани за законските предлози во рамките на работата на ЕСС, тие беа и активно вклучени во процесот на подготовката на повеќе закони.

Министерството за труд и социјална политика вложи големи напори во зајакнување на капацитетите на социјалните партнери, со цел за нивно активно вклучување во креирањето на политики, преку нивно вклучување во семинари. 
Економско-социјалниот совет, донесе одлука за формирање на трипартитно координативно тело за општествена одговорност на претпријатијата, во кој  се вклучени државните органи, повеќе синдикални организации, организации на работодавачи, високообразовни институции и медиуми.
Колективно договарање
Во 2007 и 2008  година, во рамките на социјалниот дијалог на бипартитно ниво,  склучени  се следниве грански  колективни договори:

1. Колективен договор за вработените во тутунското стопанство
2. Колективен договор за заштитните друштва на Македонија 
3. Колективен договор за текстилната индустрија на Република Македонија 
4. Колективен договор за угостителството на Република Македонија 
5. Колективен договор за кожарско – преработувачка индустрија од Република Македонија 
Во јануари 2008 година Владата на Република Македонија и Конфедерацијата на слободни синдикати на Македонија го потпишаа Колективниот договор за јавниот сектор.

Меѓународна соработка во областа на трудот 

Во текот на 2007 година Министерството за труд и социјална политика имаше преземено повеќе активности за склучување на  договори за сезонски работници меѓу Република Македонија и повеќе држави во светот. Во сила е договорот со Сојузна Република Германија, според кој во деташманската година 2006/2007 година беа деташирани вкупно 490 работници. 

Во  февруари 2007 година во Скопје беше потпишан  Договор меѓу Владата на Република Македонија и Владата на Република Словенија за вработување на сезонски работници и истиот беше ратификуван од Собранието на Република Македонија.
Во соработка со Советот на Европа и Меѓународната организација на трудот беше финализиран Прегледот на политиките за вработување на Република Македонија, кој се покажа како корисен  документ, чија анализа на економската ситуација, ситуацијата на пазарот на трудот, активните и пасивните политики на пазарот на трудот, образованието, политиката на приходи и политиката на даноци, родовите прашања, како и социјалниот дијалог, служат како појдовна точка при креирањето на политиките за вработување.
Соработка со Меѓународната организација на трудот

Во текот на 2007 година до Канцеларијата на МОТ во Женева за прв пат се испратени извештаи по следниве ратификувани конвенции:
· Конвенција бр.29 за принудната работа, 

· Конвенција бр.87 за слобода на здружување и заштита на правото на организирање, 

· Конвенција бр.98 за право на организирање и колективно договарање, 

· Конвенција бр.100 за еднаквост на платите за работа со еднаква вредност,
· Конвенција бр.105 за укинување на принудната работа,
· Конвенција бр.111 за дискриминацијата ( во однос на вработување и  професија).
За првпат целосна трипартитна делегација на Република Македонија, составена од претставници на синдикатите, организации на работодавачите и владини претставници учествуваше на Меѓународната конференција на трудот.

Проекти од областа на трудот 

CARDS проект „Поддршка на политиката за вработување III фаза“. Со Проектот е предвидено да се зајакнат капацитетите на сите релевантни институции ефективно да ги имплементираат, да вршат мониторинг и евалуација
 на целите поставени во Националната стратегија за вработување 2010 и Националниот акционен план за вработување 2006-2008.

· Твининг проектот за хармонизација на македонското трудово законодавство со тоа на Европската унија, со цел да се унапреди капацитетот на земјата и зајакнување на пазарот на трудот. Твининг партнер е Министерство за труд и социјални работи на Словачка. 

Од областа на социјалниот дијалог, предвидена е реализација на регионален проект во соработка со Меѓународната oрганизација на трудот, со кои ќе се зајакне трипартитниот социјален дијалог на национално ниво, ќе се зајакнат капацитетите на социјалните партнери и ќе се врши обука за арбитри и помирувачи при мирно решавање на трудовите спорови. 
· Проект на Регионалната канцеларија за развој од Словачка за поддршка на регионалниот и локалниот пазар на трудот со кој ќе се надополнат резулататите од твининг проектот.

· Со поддршка на УСАИД треба да започне реализација на Проект за социјален дијалог и економски развој на локално ниво. Предвидено е создавање структури на трипартитен социјален дијалог на локално ниво. 

Проект за подготовка на Закон за воспоставување на основите на системот на плати во јавниот сектор. 
· Во рамките на ИПА Оперативната програма за развој на човечките ресурси во областа вработување предвидени се проекти за следниве мерки: 

· Модернизација на Агенцијата за вработување на Република Македонија; 

· Поддршка за спроведување на стратегијата за вработување; 

· Заедничкиот документ за проценка на приоритетите на политиките за вработување; 
· трансфер на неформалната во формална економија;

·  справување со состојбата на младите, жените и долгорочно невработените на пазарот на трудот.
ДРЖАВЕН ИНСПЕКТОРАТ ЗА  ТРУД
Државниот инспекторат за труд функционира како орган во состав на Министерството за труд и социјална политика и има два сектори: сектор за работни односи и сектор за заштита при работа. Инспекторите делуваат на 30 подрачја во Македонија и тоа 63 инспектори од областа на работните односи и 31 инспектор од областа на заштитата при работа. Министерството за труд и социјална политика презема мерки за зголемување на бројот на инспектори, истовремено интензивирајќи го бројот на редовни и контролни надзори, со што ќе се зголеми ефикасноста во работењето на инспекторатот, но исто така ќе се обезбеди и поголема заштита на работниците. 
Инспекциски надзор од областа на работните односи 

Инспекцискиот надзор од областа на работните односи опфаќа надзор над примената на законите и другите прописи за работните односи, вработувањето, колективните договори  и договорите за работа, со кои се уредуваат правата, обврските и одговорностите на работникот или работодавачот од работниот однос. Работата на Инспекторатот е насочена кон вршење на редовни надзори кај работодавачите, контролни надзори и постапување по писмени и усни барања од странки за заштита на нивните права од работен однос. 
	година
	редовни надзори
	контролни надзори
	вкупно извршени надзори
	барања за поведување на прекршочна постапка
	поднесени кривични пријави

	2004
	23 244
	3 361
	26 605
	4 815
	13

	2005
	21 780
	4 837
	26 617
	6 586
	3

	2006
	21 825
	4 821
	26 646
	5 834
	3

	2007
	22 011
	4 240
	26 251
	4 656
	3


Табела бр. 11 Извршени надзори од областа на работните 
односи,  поведени прекршочни пријави и поднесени кривични 

пријави за периодот 2004-2007 година
	година
	засновање на работен однос
	за престанок на работен однос
	распоредување на работници
	работно време, одмори и отсуства
	плати, надоместоци и придонеси
	технолошки вишок
	друго
	вкупно

	2004
	259
	434
	126
	98
	210
	117
	264
	1508

	2005
	368
	369
	102
	63
	219
	73
	243
	1437

	2006
	439
	409
	0
	121
	243
	63
	349
	1437

	2007
	466
	515
	0
	125
	325
	64
	434
	1929


Табела бр. 12 Постапување по писмени и усни барања од странки 
за заштита на нивните права од работен однос
Инспекциски надзор од областа на заштита при работа 
Инспекцискиот надзор од областа на работните односи опфаќа надзор над примената на законите и другите прописи за заштита при работа, односно здравје и безбедност при работа. Работата на инспекторите за заштита при работа е насочена кон вршење на редовни надзори кај работодавачите, контролни надзори, вршење увиди на места каде настанале повреди при работа и постапување по писмени и усни барања од странки.
	година
	редовни надзори
	контролни надзори
	вкупно извршени надзори
	поднесени барања за поведување на прекршочна постапка
	поднесени кривични пријави

	2004
	6 405
	825
	7 230
	644
	6

	2005
	7 263
	1 212
	15 281
	735
	7

	2006
	7 462
	1 191
	13 733
	738
	9

	2007
	9 760
	7 967
	9 760
	446
	9


Табела бр. 13 Извршени надзори од областа на заштита при работа,  поведени прекршочни пријави и поднесени кривични 

пријави за периодот 2004-2007 година
	година
	донесени позитивни решенија за исполнети мерки, нормативи и стандарди за заштита при работа
	увиди за потешки повреди на работа-вкупно
	колективни повреди на работа
	смртни случаи на работа
	донесени решенија за забрана за работа
	поднесени барања за поведување прекршчна постапка
	поднесени кривични пријави

	2004
	6 487
	112
	8
	18
	578
	644
	6

	2005
	6 523
	115
	6
	7
	650
	735
	7

	2006
	4 689
	160
	3
	4
	556
	738
	9

	2007
	3 009
	176
	4
	18
	335
	446
	9


Табела бр. 14 Статистички податоци за активностите на испекторите за 

заштита при работа за периодот 2004-2007 година
Закони од областа на трудот, работните односи и здравје и безбедност при работа
· Закон за мирно решавање на работните спорови
Една од позначајните новини во областа на работните односи е законското регулирање на медијацијата, како начин за мирно решавање на работните спорови. Со донесувањето на Законот за мирно решавање на работните спорови, се промовира користењето на медијацијата како побрз, поедноставен и поефтин начин за решавање на спровите. На овој начин, се зема во предвид широк круг на интереси на страните, со поголема шанса за постигнување на договор кој ќе биде доброволно почитуван и ќе ја задржи пријателската и одржлива врска меѓу нив. 
· Закон за волонтерство 
Со Законот за волонтерство се уредуваат волонтерството, условите и начинот на вршење на волонтерството, правата и обврските на волонтерите и организаторот на волонтерството, договорот за волонтерството и евиденцијата на волонтерската работа. 
· Законот  за вработување и работа на странци
Во насока на натамошна хармонизација со европското трудово законодавство е донесен Законот  за вработување и работа на странци. Овде се транспонираат неколку директиви на ЕУ коишто се однесуваат на:
· преместени работници во рамки на давањето на услуги
· правото на граѓаните на Европската унија и на членовите на нивната фамилија да се движат и да престојуваат слободно на територијата на земјите-членки 
· правото за повторно обединување на семејството
· воспоставување на минимални стандарди за прифаќање на барателите на азил
· условите за влез на граѓани од трети земји со цел за студирање, размена на ученици, неплатена обука или волонтерски услуги.
· Измена и дополнување на Законот за исплата на платите во Република Македонија и на Законот за плата и на другите надоместоци на пратениците во Собранието на Република Македонија и другите избрани и именувани лица во Републиката
Со измените на овие два закони се даде можност за корекција на платите за 10%.
· Измена на Закон за празниците на Република Македонија 
Во февруари 2007 година се изврши измена на Законот за празниците во Република Македонија со кои се воведоа нови празници во Република Македонија.
· Законот за здравје и безбедност при работа се заснова на начелата: 

· утврдување на  мерките за безбедност и здравје при рaбота,

· обврски на работодавачот и правата и обврските на вработените од 
· областа на безбедноста и здравјето при работа

· утврдување на  превентивните мерки против професионалните ризици, отстранувањето на ризичните фактори за несреќа, информирање, консултирање, обука на работниците и нивните претставници, како и нивно учество во планирањето и преземањето на мерки на безбедност и здравје  при работа.
ПЕНЗИСКО И ИНВАЛИДСКО ОСИГУРУВАЊЕ

Структура на пензискиот систем
Министерството за труд и социјална политика, Агенцијата за супервизија на капитално финансирано пензиско осигурување и Фондот за пензиско и инвалидско осигурување на Република Македонија ја спроведоа една од најкомплексните реформи во Македонија-реформата на пензискиот систем. Оваа реформа од релевантните институции, меѓу кои и Светска банка е оценета како најуспешна реформа во Македонија и притоа пензискиот систем се трансформираше во тростолбен систем:
· Прв столб – Пензиско и инвалидско осигурување финансирано врз основа на принципот на генерациска солидарност (pay-as-you-go, DB-дефинирана пензија)

· Втор столб – Задолжително капитално финансирано пензиско осигурување (DC – дефиниран придонес)

· Трет столб  - Доброволно капитално финансирано пензиско осигурување (DC-дефиниран придонес)

Првиот столб е задолжително пензиско и инвалидско осигурување што се основа на генерациска солидарност (pay-as–you-go). Ова значи дека првиот столб се базира на тековно финансирање на пензиите од тековните осигуреници и на однапред дефинирани пензии. Во првиот столб се обезбедува право на: 

старосна, 
· инвалидска 
· семејна пензија и
· право на најниска пензија.
	година
	старосни
	инвалидски
	семејни
	вкупно

	2004
	137.84
	51.589
	70.646
	260.075

	2005
	142.827
	50.18
	72.145
	265.152

	2006
	146.852
	49.364
	73.465
	269.681

	2007
	150.075
	48.054
	74.257
	272.386


Табела бр.15 Број на корисници на пензија за периодот 2004-2007 година

	година
	број на вработени
	број на корисници на пензија
	број на корисници на пензија на 1000 вработени
	број на вработени на 1 корисник на пензија

	2004
	348.212
	260.075
	747
	1,3

	2005
	348.5
	265.152
	761
	1,3

	2006
	424.338
	269.681
	714
	1,6


Табела бр.16 Соодносот осигуреници – корисници на пензија

за периодот 2004-2007 година

Највисока пензија
Во новиот пензиски систем категоријата највисока пензија се напушта, бидејќи тоа значи ограничување на исплатата на пензијата и воспоставена е максимална основа за пресметување и плаќање на придонесот. Согласно ова, пензиите директно зависат од износот на уплатените средства. Основата за пресметување и плаќање на придонесот не може да биде повисока од 3 просечни плати за работник во Република Македонија објавена во тековниот месец.  
За осигурениците кои нема да се вклучат во новиот систем на два столба ќе важи категоријата највисок износ на пензија. Максималниот износ на пензија не може да биде повисок од 80% до 2015 и после 2015 не повисок од процент кој постепено се намалува и во 2040 ќе биде 72%, од  просечната плата од претходната година зголемена за 2.7 пати.

Вкупната стапка за придонес за пензиско и инвалидско осигурување изнесува 21.2% од бруто плата за осигурениците кои остануваат во првиот столб додека осигурениците кои се вклучуваат во вториот столб плаќаат иста стапка на придонес со тоа што 13.78% се уплаќа во првиот столб додека 7,42% се уплаќа во вториот столб.

Усогласувањето на пензиите се врши два пати годишно и тоа со 50% од порастот на трошоците за живот и 50% од порастот на просечната нето плата исплатена во Републиката. Во период од 1 јануари 2008 година до 31.12.2009 година Владата на РМ може да определи повисок износ на усогласување на пензиите заради фактот што секоја година учеството на просечната пензија во однос на просечната плата се намалува, со што се намалува реалната вредност на пензијата.
Втор столб е задолжително капитално финансирано пензиско осигурување. Вториот столб започна со имплементација на 1 јануари 2006 година. Овој вид на осигурување се основа на принципот на собирање на средствата со плаќање на придонесот во индивидуланите сметки и нивно инвестирање и заедно со приносот од инвестирањето се акумилираат во индивидуалните сметки. 

Со задолжителното капитално финансирано пензиско осигурување, задолжително се вклучени сите лица кои за прв пат се вработени по 1 јануари 2003. Осигурениците од вториот столб ќе остварат дел од старосна пензија, инвалидска, старосна и најниската пензија од првиот столб, додека другиот дел од вториот дел од старосната пензија ќе го остварат од вториот столб. 
Осигурениците во вториот столб ќе примаат целосен износ на инвалидска и семејна пензија само од првиот столб, со тоа што средствата акумулирани во индивидуалната сметка се префрлат во првиот столб. Во случај ако акумулираните средства се во повисок износ потребен за исплата на инвалидска или семејна пензија, членот може да одбере исплата на средствата во вид на ануитет или програмирани повлекувања. 
На меѓународен јавен тендер се избрани две друштва за управување со пензиските фондови. Работата на пензиските друштва е постојано под супервизија на Агенцијата за супервизија на капитално финансирано пензиско осигурување (МАПАС). Дозволите за работа на пензиските друштва се даваат од Агенцијата и истите можат да се укинат во случај ако друштвата работат незаконски и спротивно на интересите на членовите на пензиските фондови. Платениот придонес се инвестира од страна на пензиските друштва. Банка чувар избрана од друштвото ги чува средствата на пензискиот фонд одвоено од средствата на самите пензиски друштва. Двете пензиски друштва на кои им беа доделени дозвола за работа и кои работат на задолжителното капитално финансирано пензиско осигурување се:

· Акционерско друштво за управување со пензиски фондови НОВ ПЕНЗИСКИ ФОНД Скопје, што управува со НОВ ПЕНЗИСКИ ФОНД – Отворен пензиски фонд. Основачи се Нова Љубљанска банка ДД, Љубљана, Република Словенија, со 51% од вкупниот капитал во пензиското друштво и НЛБ Тутунска банка АД, Скопје, Република Македонија, со 49% од вкупниот капитал во пензиското друштво.
· КБ Прво пензиско друштво за управување со пензиски фондови АД Скопје, што управува со КБ Прв отворен пензиски фонд – Скопје. Основачи се Прва покојнинска дружба ДД, Љубљана, Република Словенија, со 51% од вкупниот капитал во пензиското друштво и Комерцијална банка АД, Скопје, Република Македонија, со 49% од вкупниот капитал во пензиското друштво. 
Членство  во пензиските фондови

	Пензиски фонд
	Доброволни
	Задолжителни
	Вкупно

	
	
	Со договор
	Распре-делени
	Времено распоредени
	Вкупно
	

	31.12.2007

	НПФ/НПФ
	28.998
	28.682
	14.756
	4.471
	47.909
	76.907

	КБ Прв/КБ Прв
	34.716
	30.174
	15.596
	5.260
	51.030
	85.746

	ВКУПНО
	63.714
	58.856
	30.352
	9.731
	98.939
	162.653


Табела бр.17  Број на членови во пензиските фондови
Трет столб 

Третиот столб на пензискиот систем или доброволно капитално финансирано пензиско осигурување претставува пензиско осигурување на доброволна основа.

Со ова осигурување е предвидено да се опфатат сите оние лица кои не се осигурени по било која основа во задолжителното пензиско и инвалидско осигурување, лицата кои не се во работен однос и сите тие кои сакаат повисок износ на пензија од таа која ја обезбедуваат преку задолжителното пензиско и инвалидско осигурување. Член на доброволен пензиски систем може да биде било кое лице со над 18 години возраст. 
Секое лице може да уплаќа придонеси за себе или за било кое друго лице. Во третиот столб нема ограничување на висината на придонесот, осигурениците можат да си уплаќаат придонес според нивната материјална состојба. Законот предвидува ослободување од персонален данок на уплатениот придонес, односно поврат на средства до 6 просечни месечни нето плати во Републиката, објавени за претходната година. Членовите на третиот столб можат да остварат право на старосна пензија 10 години однапред од возраста која е предвидено како услов во задолжителното пензиско осигурување односно на 52 години (жена) 54 години (маж). 

Третиот столб предвидува и основање на професионални пензиски шеми од страна на работодавците за своите вработени. 
Билатерални договори за социјално осигурување кои Република Македонија ги има со други земји
Австрија, Хрватска, Турција, Словенија, Швајцарија, Данска, Сојузна Република Југославија, Бугарија, Германија, Босна и Херцеговина, Чешка, Холандија, Романија, Полска, Луксембург, Белгија.

Министерството за труд и социјална политика вложува напори за склучување на билатерални договори за социјално осигурување и со други држави. Така на пример, во 2007 година се одржаа преговори меѓу македонската и канадската делегација во врска со усогласување на текстот на Договорот за социјално осигурување меѓу Република Македонија и Канада. Преговорите резултираа со усогласување и парафирање на Договорот за социјално осигурување меѓу Република Македонија и Канада. Договорот овозможува уредување на пензиското и инвалидското  осигурување меѓу Република Македонија и Канада и истиот предвидува собирање на признати периоди на осигурување според законодавството на двете држави, како и трансфер на пензиите на македонските државјани кои ќе одлучат да живеат  во Република Македонија. Договорот за социјално осигурување меѓу Република Македонија и Канада е прв договор кој Република Македонија би го потпишала со вон-европска земја. 

Закони од областа на пензиското и инвалидското осигурување
· Измени и дополнувања на Законот за пензиското и инвалидското осигурување

Измените и дополнувањата на Законот за пензиското и инвалидското осигурување  се однесуваат на редифинирање на инвалидноста која се дефинира како општа неспособнот за работа или професионална неспособност за работа. 

Општата неспособнот за работа ќе повлекува и понатаму остварување на право на инвалидска пензија, додека по основа на професионалната неспособност првенствено ќе се остварува право на професионална рехабилитација, преку која ќе се овозможува искористување на преостаната работна способност и има за цел спречување на настапување на инвалидност односно општа неспосност за работа.  
Исто така, со овие измени и дополнувања се врши унапредување и осовременување на регулативата која се однесува на стаж на осигурување со зголемено траење со целосна ревидирање на досегашните работни места и со цел оваа поволност да ја користат само оние осигуреници кои работат на работни места на кои и покрај преземените општи и посебен заштитни мерки постојат штетни влијанија на здравствената и работната способност. Во однос на бенефицираниот стаж се предвидува и намалување на дискреционите права на министрите во соодветните области.  

Исто така, се врши промена на начинот усогласување на пензиите според кое усогласувањето на пензиите ќе се врши комбинирано и тоа за 50% од движењето на просечно исплатената нето плата на сите вработени во Републиката и 50% од движењето на индексот на трошоците на живот. На овој начин, ќе се овозможи подобрување на материјалнито статус на коринсиците на пензија, особено на категоријата на пензионери кои примаат најнизок износ на пензија.
Законот содржи одредби за интегрирање на наплатата за социјалните придонеси, односно Фондот на пензиско и инвалидско осигурување на Македонија ќе почне да ги наплатува сите придонеси за социјално осигурување и истите веднаш да ги пренесува до соодветните фондови. Воедно, извршени се  соодветни интервенции за подобрување на регулативата во однос  на наплата на придонесот како и намалување во делот на каматата за задоцнета уплата на придонес на 0,03% за секој ден задоцнување.
Во овие измени и дополнувања се предвидува посебна глава која се однесува на посмртната помош, која со согласност на кориснисиците на пензија ќе се сервисира од Фондот за пензиско и инвалидско осигурување на Република Македонија. Исто така, се врши усогласување на Законот за пензиско и инвалидско осигурување со новиот Закон за прекршоци.
СТРАТЕГИЈА ЗА ДЕМОГРАФСКИ РАЗВОЈ НА 
РЕПУБЛИКА МАКЕДОНИЈА 2008-2015
Во последните децении, Република Македонија се соочува со бројни проблеми врзани за населението, како и со бројни предизвици кои произлегуваат од постоечките економски и социјални состојби, кои имаат директно влијание врз демографските трендови во земјата. Додека стапките на раѓања се намалуваат, а со тоа се намалува и учеството на младите во целокупната структура на населението, бројот на старите луѓе се повеќе се зголемува. Исто така, Република Македонија се соочува со изразена регионална нерамномерност во растот на населението, како и со изразени разлики помеѓу урбаните и руралните средини. 

Токму ова ја наметна потребата за првпат во Македонија да биде донесена Национална стратегија за демографски развој на Република Македонија. Стратегијата е основен документ со кој се идентификуваат приоритетните области и задачи, во формулирањето на демографската политика. Овие приоритети и задачи имаат за цел воспоставување на долгорочен тренд за стабилизација на природниот прираст на населението, зголемување на наталитетот, намалување на морталитетот и намалување на забрзаното стареење на населението, преку овозможување на висок квалитет на човековиот капитал, подобар квалитет на живот на секој македонски граѓанин и за секое македонско семејство и обезбедување на услови за напредок кон една социјално кохезивна заедница на граѓани. 

Оваа стратегија се однесува на целокупното население на Република Македонија и ги зема во предвид сите негови карактеристики и специфични потреби, кои во голема мерка се поврзани со различните фази на човековиот живот. 

Стратегијата го уважува правото на човекот за индивидулно однесување и избор, во контекст на основните права на сегашното и потребите на идното население. Таа овозможува преку социо-економскиот развој да се создадат сеопфатни, одржливи и изедначени можности за развој на поединците. На овој начин, се гарантира дека стратешките определби за демографски развој во Република Македонија се движат во рамките на вредностите, нормите и социјалните права, кои се карактеристични за Европскиот регион. 

Стратегијата за демографски развој, ќе служи како основа за развој на националните акциони планови за демографски развој, во кои ќе се дефинираат специфични мерки и активности за остварување на стратешките цели и насоки содржани во оваа стратегија. Акционите планови ќе бидат донесени во рок од три месеци од донесувањето на Стратегијата. 

За илустрација, густината на населението на ниво на државава изнесува 78,7 жители на км2 што ја позиционира Република Македонија во релативно поволна ситуација. Меѓутоа, од аспект на регионалната поделеност, вредностите се помалку поволни. Имено, Скопскиот регион е најгусто населен со 326 жители на км2, а по него следи Полошкиот регион со 128 жители на км2. Наспроти нив, Источниот регион е најретко населен (со 48,3 жители на км2). 
Ваквата регионална диференцираност го наметнува проблемот на одржливоста на регионите, во поглед на нивната населеност, структурата на населението, како и нивните економски и социјални состојби. 

Просечната возраст на населението во РМ во 2006 година изнесува 36,2 години, а прогнозите на ОН за 2050 година се дека средната вредност ќе се зголеми на 49,4, што значи дека една половина од населението ќе биде под, а другата половина над оваа возраст. Може да се каже дека овој период е предизвик за оние кои ја планираат јавната политика во државите, бидејќи за да се амортизираат последиците од стареењето потребни се економски и социјални прилагодувања. 

Што се однесува до стапката на раѓање, таа покажува дека по периодот 1948-1952 кога просечната стапка на наталитет изнесуваше цели 39,3 живородени деца на илјада жители, во годините натаму стапките покажуваат надолен тренд и тие во 2006 година изнесуваат 11,1 раѓања на деца на илјада жители. 

И стапката на морталитет бележи пораст. Имено, во Република Македонија, од осумдесетите години на дваесеттиот век, се забележува пораст на бројот на умрени лица. Општата стапка на морталитет за периодот од 1994 до 2006 година се зголемил и се движи од 8,0 на 9,1 умрени лица на илјада жители. 

Сите овие показатели ја наметнаа потребата од изработка на еден ваков значен документ како што е Стратегијата за демографски развој. Стратегијата ќе биде реализирана со буџетски средства и главна стратешка цел е одржлив демографски развој на населението во Република Македонија, преку подобрување на квалитетот на човечкиот капитал, намалување на разликите по разни основи и зголемување на социјалната кохезија. Специфичните стратешки цели се:
1. Забавување на стапката на намалување на населението и создавање на услови за одржлив демографски развој на земјата; 
2. Намалување на регионалните демографски диспаритети и создавање на одржлива територијална дистрибуција и квалитет на живот на населението; 
3. Намалување на постоечките разлики и нееднаквостите помеѓу населението, со цел да се зголеми социјалната кохезија 
Оваа стратегијата е изработена со учество на сите значајни актери во земјата, владини институции и невладиниот сектор. Процесот на консултации со засегнати актери како и експертска поддршка беше дадена од Фондот за население на Обединетите нации. 

ЗАШТИТАТА НА ДЕЦАТА

Заштитата на децата е организирана дејност заснована на правата на децата, како и на правата и обврските на родителите и на државата за планирање на семејството, обезбедување услови и животен стандард што одговара на физичкиот, менталниот, емоционалниот, моралниот и социјалниот развој на децата и обврските на државата во создавањето на услови за водење на хумана популациона политика, давање соодветна материјална помош на родителите според можностите на државата за издржување, подигнување, грижа и заштита на децата и организирање и обезбедување на развој на  установи и служби за заштита на децата.  Заштитата на децата се остварува преку обезбедување на определени права и облици за заштита на децата.
Детски додаток 

Детскиот додаток како паричен надоместок се обезбедува за покривање на дел од трошоците во подигањето и развојот на детето. Право на детски додаток остварува еден од родителите на детето, државјанин на РМ со постојано место на живеење во Република Македонија, за дете државјанин на Република Македонија и на редовно школување во Републиката. Странски државјанин кој има живеалиште на територијата на Република Македонија може да оствари детски додаток за дете согласно Законот за заштита на децата. 

Детски додаток
 се остварува во зависност од возраста на детето и материјалната состојба на семејството.  Право на детски додаток има еден од родителите на детето до наполнување на 18 години живот, доколку е на редовно школување.  
Висината на детскиот додаток изнесува: 

за дете до 15 години живот, односно додека е редовен ученик во основно училиште 4,60% од просечната плата исплатена по вработен во Република Македонија во првата половина од претходната година и 

за дете од 15 до 18 години живот, односно додека е редовен ученик во средно училиште 7,30% од просечната плата исплатена по вработен во Република Македонија во првата половина од претходната година. 
Вкупниот месечен износ на детски додаток за децата за кои родителот го остварил правото изнесува најмногу 1800 денари. 
	просеци
	детски додаток
	посебен додаток
	парична помош за новороденче

	
	семејства
	деца
	семејства
	деца
	семејства
	деца

	      2005
	17,453
	33,951
	4,103
	4,328
	685
	695

	      2006
	17,204
	32,540
	4,374
	4,545
	514
	522

	      2007
	17,189
	32,392
	4,664
	4,843
	497
	505


Табела бр.18 Број на корисници на права од заштитата на децата за периодот 2005-2007 година
Посебен додаток

За дете со специфични потреби кое има пречки во телесниот или интелектуалниот развој или комбинирани пречки во развојот до 26 години живот се обезбедува посебен додаток како паричен надоместок.  
Право на посебен додаток има еден од родителите на детето со постојано место на живеење во Република Македонија, ако е детето државјанин на Република Македонија со постојано место на живеење во Република Македонија до навршени 26 години живот, доколку не е институционално згрижено на товар на државата. Висината на посебниот додаток изнесува 27% од просечната плата исплатена по вработен во Република Македонија во првата половина од претходната година. 
Помош за опрема за новороденче 

Помошта за опрема за новороденче е еднократна помош на семејството и се обезбедува на прво новородено дете како паричен надоместок. Право на користење на помош за опрема на новороденче има еден од родителите, државјанин на Република Македонија со постојано место на живеење во Република Македонија за дете родено на територијата на Република Македонија. Помошта за опрема на новороденче се утврдува од просечната плата исплатена по вработен во Република Македонија во првата половина од претходната година (основицата). Висината на помошта за опрема на новороденче се утврдува во зависност од просечниот месечен приход на семејството на подносителот на барањето за остварување право на помош за опрема на новороденче, за првородено дете остварен во претходните три месеца пред поднесување на барањето. 
Одмор и рекреација на децата
Одморот и рекреацијата на децата е облик на заштита на децата кој како дејност се организира за престој, активен одмор, социјализација на децата, воспитни, образовни, културно-забавни, спортско-рекреативни и други активности со децата до 18 годишна возраст, за развивање на психомоторниот развој на децата и способност за договарање,почитување на разликите и соработка во групи, способност за договарање, почитување на разликите и соработка во групи, способност за прифаќање на себеси и другите и ориентација во просторот.

Одморот и рекреацијата во Република Македонија се организира во една јавна установа за деца-детско одмаралиште„Илинден“-Гостивар.

 Дејноста одмор и рекреација се обезбедува преку организирање и спроведување програми за: зимување, летување, настава во природа и други програми (екскурзии, кампување, излети, походи, семинари, мини скијачка школа, рекреативна-еколошка школа, исхрана на децата и друго), а  во времето кога не ги остваруваат наведените програми  детските одморалишта можат да работат како одморалишта од отворен тип и можат да даваат и други услуги. 
 
Програма за развој на заштитата на децата за 2007 година

Развојот на заштитата на децата и унапредувањето на системот во согласност со стратешките приоритети, со меѓународните конвенции и другите документи со кои се врши приближување кон законодавството на ЕУ во доменот на заштитата на децата, се утврдува со програмата за развој на заштитата на децата. Програмата се донесува на годишно ниво и се заснова на Законот за заштита на деца.  

Основи на програмата за воспитно образовна работа со деца од предучилишна возраст во јавните детски градинки 

Основите на програмата за воспитно образовна работа со деца од предучилишна возраст во јавните детски градинки се заснова на согледувањата добиени од анализите на претходните програмски документи и современи трендови на програмите, со цел за квалитетно  одвивање на активности од страна на стручните кадри во установите за деца–детски градинки. Во Основите на програмата за воспитно образовна работа со деца од предучилишна возраст се вградени покрај стручно-научните сознание за интелектуално сознание и менталните потенцијали на детето до 6 годишна возраст и позитивните ефекти од реализација на проектот „Чекор по чекор“, како и од проектите „Граѓанско образование“, „Приоди кон визуелно размислување и „ Инклузија на децата со посебни потреби“ 

Политика на „ Ран детски развој“

 

Министерството за труд и социјална политика спроведува политика на ран детски развој и при тоа е покрената иницијатива за развој на стандарди за учење и ран развој кај децата.
	Отворање групи во други просторни услови

Со  цел  вклучување на одреден број на деца во детските  градинки  во местата каде што не постојат објекти за организирано згрижување на деца, Министерството за труд  и социјална политика во соработка со јавните општински детски градинки  формира група за  вршење  одделни услуги во други просторни услови. Отворени групи во други просторни услови :

· с. Кравари,

·  с.Бистрица 

·  с. Кукуречани 

· с. Зелениково


Проекти од областа на детската заштита 
Проект МОЗАИК- модел за мултикултурно предучилишно образование и  воспитание во Македонија  Во јавна општинска детска градинка „Братство-Единство“ во соработка со Општина Чаир во објектот Росица отворена е нова  Мозаик група. Со проектот Мозаик- модел за мултикултурно предучилишно образование и воспитание во Македонија  досега  се  опфатени 10 групи во осум општини.
Проектот „Инклузија на деца Роми во јавни установи за деца  -детски градинки  Во текот на 2007 година, се продолжи со имплементација на проектот кој започна со реализација во 2006 година и во него се  вклучени 225 деца Роми во 15 општински детски градинки.
БОРЕЧКО ИНВАЛИДСКА ЗАШТИТА

Управата за прашања на борците и воените инвалиди работи на обезбедување и остварување на посебните права на борците, воените инвалиди, на припадниците на безбедносните сили на РМ, на членовите на нивните семејства и на семејствата на паднатите борци. 
Во 2007-та година права од боречко-инвалидска заштита остварувале 5860 корисници и за нив се исплатени средства во висина од 340.517.902,50 денари по сите основи.
	
	воени инвалиди
	корисници на семејна инвалиднина
	борци корисници на материјално обезбедување
	носители на партизанска споменица

	број на корисници
	3 089
	1 359
	1 293
	119

	Вкупно
	5860


Табела бр.19  Број на корисници на права од боречко-инвалидската заштита за 2007 година
Воените инвалиди и корисниците на семејна инвалиднина, освен инвалиднина (лична или семејна), користат и додаток за нега и помош од друго лице, ортопедски додаток, додаток за деца и инвалидски додаток.  Воените инвалиди можат да користат и бањско и климатско лекување.
	право
	број на корисници

	додаток за помош и нега од друго лице
	115

	ортопедски додаток
	206

	инвалидски додаток
	602

	додаток за деца и посебен додаток за деца
	217

	сместување во установа
	6

	бањско и климатско лекување
	107

	материјално обезбедување
	1 293

	еднократна парична помош
	35

	нега и помош од друго лице
	59

	здравствена заштита
	2 027


Табела бр.20 Корисници на одредени права од боречко-инвалидската заштита за 2007 година 
Воените инвалиди, корисниците на семејна инвалиднина и борците корисници на материјално обезбедување, кои немаат друга основа на здравствено осигурување, го користат правото на здравствена заштита согласно со боречко-инвалидските прописи. Ова право во 2007 година е искористено од 2 027 лица.
Материјално обезбедување остваруваат борците кои немаат други приходи или имаат приходи пониски од најниската пензија исплатена во Републиката во тековниот месец. Овие корисници доколку не се во можност сами да ги обавуваат основните животни потреби, може да остварат и право на додаток за помош и нега од друго лице. 
ЕВРОПСКА  ИНТЕГРАЦИЈА

Патот кон европската интеграција значеше и: 

· Реализација и следење на имплементацијата на Националната програма за усвојување на правото на ЕУ (NPAA)

· Ревидирање на Националната програма за усвојување на правото на ЕУ 2008 
· Подготителни активности за имплементација на Компонентата 4 на IPA „Развој на човечки ресурси" 

Во рамките на инструментот за претпристапна помош беа донесени два документи за програмирање на претпристапната помош во делот на IPA-Компонентата IV „Развој на човечки ресурси" и тоа:
· Стратешка кохерентна рамка 2007-2013 за IPA компонентите за регионален развој и развој на човечките ресурси и 
· Оперативната програма за развој на човечките ресурси 2007-2013.
· Подготвителни активности за учество во Програмата на Заедницата „Прогрес–Програма за вработување и социјална солидарност 2007-2013"

Потпишан е Меморандум за разбирање за учество на Република Македонија во Програмата на Заедницата „Прогрес–Програма за вработување и социјална солидарност 2007-2013, а наскоро ќе започне процесот на реализација на одделните проекти во рамките на оваа програма. 
· Извештај за реализација на обврските од Европската социјална повелба 
Во ноември 2007 работната група составена од повеќе релевантни министерства и институции, предводена од Минситерството за труд и социјална политика, го подготви и достави првиот извештај за реализацијата на обврските преземени од Европската социјална повелба до Советот на Европа, во делот на вработувањето, обуките и еднаквите можности. Европската социјална повелба е природно дополнување на Европската конвенција за човекови права на Советот на Европа, со која се гарантираат граѓанските и политичките човекови права. 
Повелбата ги гарантира социјалните и економските човекови права, односно со ратификувањето на 11 од вкупно 19 членови од Повелбата, Република Македонија се обврза на гарантирање на правата содржани во неа, а кои се однесуваат на следниве области: домување, здравство, образование, вработување, правна и социјална помош и заштита, движења на лица и недискриминација, односно сите оние права и обврски кои се во надлежност на Министерството за труд и социјална политика на Република Македонија.
Следен чекор на работната група за изготвување на извештаи по Европската социјална повелба, покрај изготвувањето на вториот извештај во сферата на здравјето, социјалната сигурност и социјалната заштита, ќе биде изготвување на анализа кои членови од ревидираната Европска социјална повелба да се ратификуваат, кои ќе го зголемат обемот на социјалните права на граѓаните на Република Македонија.

· Координација на имплементирањето на Проектот за имплементација на социјалната заштита (SPIL) на Светската банка 

Времетраењето на СПИЛ проектот е 4 години, почнувајќи од септември 2004 година и заклучно со декември 2008 година. Целта е  да ја поддржи реформата на пензискиот систем и ситемот на социјалната заштита.
Во однос на компонентата за поддршка на реформата на пензискиот систем, се воспостави целосна автоматизираност на деловните процеси на институциите во рамките на пензискиот систем (Фонд на ПИОМ, МАПАС, НБРМ). Овој процес се заокружи со развојот на IT системот за чувар на имот на средствата на пензиските друштва за потребите на Народна банка на РМ. 
За целите на реформата на системот на социјалната заштита започнаа активности за подобрување на финансискиот менаџмент на Министерството за труд и социјална политика, особено во делот на исплата на паричните надоместоци, како и дефинирање на деловните процеси за развој на софтвер за финансиски менаџмент, мониторинг и статистичко известување за потребите на центрите за социјална работа и Министерството за труд и социјална политика.
· Подготвителни активности за изработка на Заеднички меморандум за инклузија (Отворен метод на координација)
За изготвување на Заедничкиот меморандум за инклузија, од страна на Министерството за труд и социјална политика, се формираа работни групи за социјална статистика, образование, социјална заштита, здравје и долготрајна нега, пензиско и инвалидско осигурување и работната група за домување, транспорт и врски.  

Министерството за труд и социјална политика потпиша Договор за соработка со Програмата за развој на Обединетите нации (UNDP) за реализација на проектот „Зајакнување на владините капацитети за борба против сиромаштијата и социјалната исклученост и нивната примена во Отворен метод на координација“.
Билатерална соработка 

Во 2007 година, Министерството за труд и социјална политика потпиша 3 договори за билатерална соработка и тоа со: 
· Министерството за труд и социјална политика на Република Бугарија, 
· Министерството за труд, социјална кохезија и станбени прашања на Република Франција и 
· Министерството за труд, семејство и социјални прашања на Република Словенија.
Во 2007 година се реализираа повеќе работни средби во Скопје, Софија и Париз, на кои претставниците од Министерството за труд и социјална политика се здобија со корисни информации и искуства, потребни за хармонизација на законодавството во надлежност на Министерството. Во 2008 година, интензивно продолжува соработката со овие две држави.

Активностите кои произлегуваат од договорот за соработка со Словенечкото министерство, ќе започнат да се реализираат од јуни 2008 година. 

           Народни кујни во Република Македонија
	
	
	Пункт
	Вкупно корисници

	1
	Општина Штип

ЈУ Детска градинка "Астибо"
	-Клон "Цветови" (населба 8ми ноември)

-Клон "Сончоглед" (населба Сењак)

-Клон "Баби" (населба Баби)
	85

	2
	Општина Велес

ЈУ Детска градинка "Димче Мирчев"
	-Клон1 "Трајко Панов"
-Клон 2 "Народен Фронт"
-Клон 3 "Тодор Јанев"
- Клон 4 "Благој Ѓорев"
-Клон 5 "Кирил и Методиj"

-Клон 6 "Коле Цветков"
	100

	3
	Општина Неготино

ЈУ Детска градинка

"Фемо Кулаков"
	- Клон "Мајски цвет"
- Клон "Пролет"
	80

	4
	Општина Берово

ЈУ Детска градинка

"23 Август"
	-Пункт Детска градинка "23 Август"
	80

	5
	Општина Пехчево

ЈУ Детска градинка

"7-ми" Септември
	- Пункт Детска градинка "7-ми Септември"

	68

	6.
	Општина Крива Паланка

Дом за ученици "Боро Менков"
	- Пункт Дом за ученици "Боро Менков"
	58

	7
	Општина Струмица

ЈУ Детска градинка

"Детска радост"
	-Пункт Дневен центар за стари лица
	119

	8
	Општина Куманово

Средношколски дом "Професор Мијалковиќ"
	
	160

	9
	Општина Свети Николе

ЈУ Детска градинка

"Рахилка Гонева"
	-Пункт Детска градинка "Рахилка Гонева"
	100

	10
	Општина Битола

ЈУ Детска градинка

"Естреа Мара"
	- Месна заедница "Блаже Рогузинарот"
- Месна заедница "Тодор Ангелески"
- Месна заедница "Коле Лачето"

	120

	11
	Општина Делчево

ЈУ Детска градинка "Весели Цветови"
	- Дневен центар за лица со посебни потреби
	64

	12
	Општина Радовиш

ЈУ Детска градинка "Ацо Караманов"
	- Детска градинка "Ацо Караманов"
	60

	13
	Општина Струга

ЈУ Детска градинка" 8-ми Март"
	- Детска градинка "8-ми Март"
	86

	14
	Општина Гевгелија

ЈУ Детска градинка "Детска радост"
	- Детска градинка "Детска радост"
	25

	15
	Општина Валандово

ЈУ Детска градинка "Калинка"
	- Дом за пензионери
	61

	16
	Општина Крушево

ЈУ Детска градинка "Гонџа Туфу"
	- Детска градинка "Гонџа Туфу"
	70

	17
	Општина Виница

ЈУ Детска градинка "Гоце Делчев"
	- Детска градинка "Гоце Делчев"
	30

	18
	Општина Кратово

ЈУ Интернат "Митко Пенџуклиски"
	- Интернат "Митко Пенџуклиски"
	65

	19
	Општина Прилеп

ЈУ Дом за стари лица

"Кире Крстески-Платник"
	- Дом за стари лица "Кире Крстески-Платник"
	67

	20
	Општина Македонски Брод

ЈУ Детска градинка "7-ми Септември"
	- Детска градинка "7-ми Септември"
	132

	21
	Општина Шуто Оризари

ЈУ Завод за згрижување на деца со воспитно социјални проблеми ,,25 Мај,,
	- Простории на НВО Каритас до општина Шуто оризари
	130

	22
	Општина Кочани

ЈУ Детска градинка

"Павлина Велјанова"
	- Клон 4 Градски пазар
	46

	23
	Општина Тетово

ЈУ Детска градинка

"Младост"
	- Детска градинка  "Младост"
	54

	24
	Општина Бутел

ЈУ Завод за згрижување на деца со воспитно социјални проблеми ,,25 Мај,,
	-Месна заедница "Климент Охридски"
	175

	25
	Општина Македонска Каменица

ЈУ Детска градинка "Бамби"
	- ЈУ Детска градинка "Бамби"
	17

	26
	Општина Кисела Вода

- ЈУ Детска градинка "Весели цветови"
- ЈУ Детска градинка "8-ми Март"

	- Месна заедница старо кино Кисела Вода

- Месна заедница 11 Октомври

- Месна заедница населба Драчево

- Месна заедница село Драчево
	300

	27
	Општина Чаир

Завод за згрижување, воспитување и образование на деца и младинци ,,Ранка Милановиќ,,
	- ЈУ Завод за рехабилитација на деца и младинци Топанско поле
	220

	28
	Општина Гази Баба

ЈУ Детска градинка "25-ти мај"
	-пункт кино Маџари (93оброци)

-пункт хангар (105 оброци)
	198

Агенција за супервизија на капитално финансирано пензиско осигурување








Комисијата за засновање на посвојување при Министерството за труд и социјална политика во текот на 2007 година има извршено: 





98 уписа на посвоители во регистарот на можни посвоители;


90 уписа на малолетни деца во регистарот на можни посвоеници;


60 посвојувања на малолетни деца од кои:


51 потполно посвојување на деца од страна на посвоители кои се македонски државјани;


седум (7) потполни посвојувања на деца од страна на посвоители кои се странски државјани; 


едно (1) потполно посвојување на дете од страна на брачен пар каде што едниот посвоител е македонски државјанин, а другиот е странски државјанин, но живеат на територијата на Р Македонија; и


едно (1) непотполно посвојување на малолетно дете.








МЕЃУНАРОДНИ КОНВЕНЦИИ ОД ОБЛАСТА НА ПОСВОЈУВАЊЕТО


Во областа на посвојувањето се постапува по следниве конвенции:


Европска конвенција за посвојување на деца- која е ратификувана


Хашка конвенција за заштита  на децата и соработка во областа на меѓународното посвојување- во тек е нејзина ратификација








Економски активно население (Работна сила) - го сочинуваат вработените и невработените лица.��Во согласност со препораките на МОТ (Меѓународната организација на трудот), вработени се лицата на возраст од 15 години и повеќе кои:


за време на извештајната недела работеле за пари (во готово или во натура) или профит, најмалку 1 час; 


за време на извештајната недела привремено (поради болест, отсуство, студии ...) биле отсутни од работното место, но формално биле вработени;


помагале на семејниот имот или семејното претпријатие без плата.





Основни концепти и дефиниции:��Работоспособно население  го сочинуваат сите лица на возраст 


од 15 до 80 години





Според економскиот статус, вработените се класифицираат на: 


работодавци


вработени лица


вработени за сопствена сметка


неплатени семејни работници 








Како невработени се сметаат лица кои:


за време на извештајната недела не работеле;


активно барале работа;


биле подготвени да започнат работа во неделата на анкетата или наредната недела.





Главни индикатори за следење на промените кај работната сила се:


Стапка на активност (работна сила/работоспособно население)


Стапка на вработеност (вработени/работоспсобно население)


Стапка на невработеност (невработени/ работна сила)








Манифестации посветени на децата:


„Светски ден на детето“,


„Детска недела„ и


„Ден на детето„








� Види листа на народни кујни


� Извор на податоци: Државен завод за статистика


� Извор на податоци:Државен завод за статистика 


� Извор на податоци за вработеност: Агенција за вработување на РМ


� Извор на податоци за невработеност:  Агенција за вработување на Република Македонија 


2 Извор: Годишен извештај за работата на Фондот на пензиското и инвалидското осигурување на Македонија за 2006 година


� Извор: Годишен извештај за работата на Фондот на пензиското и инвалидското осигурување на Македонија за 2006 година


3  Годишен статистички извештај за 2007 година на Агенцијата за супервизија на капитално финансирано пензиско осигурување 


� Види табеларен приказ на број на корисници и исплатени средства за правата од заштита на децата за периодот 2005-2007 година 





